
bujqësi

inflacion Çuka: Modernizim 
i rrjetit për furnizim të 
qëndrueshëm me ujë, 

fokus te zonat bregdetare 
dhe ato me fluks të 

lartë turistik

Kalendari bujqësor, muaji shtator 2026 - Prof. As. Dr. Eqrem Meçollari

Ushqyerja e 10 miliardë njerëzve do të kërkojë teknologji të reja

Skema e re e sigurimeve 
për fermerët, Salla: Është 

drejt finalizimit, do t’i 
mbrojë nga dëmet 

e fatkeqësive natyrore Ibrahimaj në shkollën profesionale “Mihal Shahini” në Cërrik: 60% e të diplomuarve 
gjejnë punë

KËRKESAT E BE-SË PËR PRAKTIKA TË QËNDRUESHME BUJQËSORE, MBROJTJEN 
E TOKËS DHE EKOSISTEMEVE, ULJEN E TRYSNISË MJEDISORE DHE PËRSHTATJEN 

E NDËRMARRJEVE TË VOGLA E TË MESME NDAJ RREZIQEVE KLIMATIKE

A rrezikojmë rritjen e çmimeve kur të hymë 
në BE?!

Faqe 6

  Fq.11Aplikacioni LIS, Salla: Fermerët marrin nga telefoni informacion falas për tokën

BE ndalon importin 
e mishit nga Brazili, 

Shqipëria nga 3 shtatori 
zbaton kufizimet e reja

BUJQËSIA ORGANIKE NË FUNKSION TË BIODIVERSITETIT DHE QËNDRUESHMËRISË KLIMATIKE

Organizata e Kombeve të Bashkuara për Zhvillim Industrial (UNIDO), përmes Programit Global për Cilësi dhe Standarde (GQSP), të mbështetur 
nga Qeveria Zvicerane përmes Sekretariatit Shtetëror për Çështjet Ekonomike (SECO), po mbështet fermerët dhe ndërmarrjet e vogla e të mesme 

(NVM) në përmbushjen e standardeve të kërkuara, duke lehtësuar aksesin e tyre në tregjet evropiane dhe ndërkombëtare

Fq.2Koçiu: Dyfishohet mbështetja për bletarët, 7016 aplikime në Skemën Kombëtare 2026

  Fq.5Nga Cakrani në tregun e BE-së - Fermeri eksporton mbi 100 tonë perime në vit, por rruga 
e amortizuar i rrit kostot

temë e ditës

Skema e re e sigurimeve për fermerët, 
Salla: Është drejt finalizimit, do t’i 
mbrojë nga dëmet e fatkeqësive natyrore

Ibrahimaj: “Pasqyra Albania”, monitorim 
i çmimeve dhe analizë e zinxhirit për të 
identifikuar rritjet dhe ndërhyrë me politika

Fermerët pritet të kenë së shpejti një skemë sigurimesh për t’u mbrojtur nga 
dëmet e shkaktuara nga fatkeqësitë natyrore

Ministri i Bujqësisë dhe Zh-
villimit Rural, Andis Salla ka 
njoftuar se fermerët së shpe-
jti do të kenë një skemë sigu-
rimesh për t’u mbrojtur

Salla njoftoi se puna për 
ngritjen e skemës është drejt 
fundit dhe me finalizimin e 
saj ajo do të krijojë një meka-
nizëm të ri mbështetjeje për 
prodhuesit bujqësorë.

Ministri shprehu se skema 
vjen për shkak të shqetësi-
meve të ngritura gjatë taki-
meve me fermerët, të cilët 
kanë shprehur herë pas here 
dëmet e shkaktuara nga ngri-
cat, breshëri, përmbytjet dhe 
zjarret.

“Për të gjithë ju fermerë 
me të cilët jam takuar në të 
gjithë vendin dhe që më keni 

ngritur shqetësimet tuaja për 
dëmet e shkaktuara nga fat-

keqësitë natyrore, sot kam një 
lajm të mirë. Jemi në përmb-
yllje të ndërtimit të një skeme 

të sigurimeve në bujqësi, e cila 
do të krijojë një mekanizëm të 

ri mbështetjeje dhe mbrojtjeje 
për fermerët shqiptarë”, tha 
ministri Salla.

Çmimet nën monitorim, ministrja Ibrahimaj 
prezanton platformën e re: Qytetarët do të krahasojnë 
produktet dhe do të zbulojnë ku shiten më lirë
Ministrja e Ekonomisë dhe Inovacionit, Delina Ibrahimaj, ka njoftuar lançimin e “PriceWatch 

Albania”, një platformë e re që synon të rrisë transparencën e çmimeve në treg
Duke nisur nga muaji shta-

tor, konsumatorët do të mund 
të krahasojnë çmimet e produk-
teve bazë dhe të identifikojnë 
pikat ku ato shiten më lirë.

Platforma do të mundësojë 
gjithashtu monitorimin e zinx-
hirit të çmimit, nga importi ose 

prodhimi deri te pika e shitjes, me 
synim evidentimin e abuzimeve.

Postimi i Ibrahimajt:
Çmimet duhet të jenë të 

dukshme, të krahasueshme dhe 
transparente për çdo qytetar.

Për këtë arsye, nga muaji 
shtator do të lançojmë “Price-
Watch Albania” – Pasqyra 
e Çmimeve, një platformë e 

menduar për qytetarët shq-
iptarë dhe miliona konsuma-

torë të huaj në Shqipëri. Plat-
forma do të integrohet edhe në 
PasqyrAlbania.

Përmes kësaj platforme, 
konsumatorët do të mund të 
shohin çmimet e produkteve 
bazë, t’i krahasojnë ato dhe të 
zgjedhin se ku mund t’i blejnë 
më lirë.

Nëpërmjet mekanizmit të 
ri të raportimit do të ndjekim 
edhe zinxhirin e çmimit, nga 
importi apo prodhimi deri në 
pikën e shitjes, për të kuptuar 
ku krijohen diferencat dhe për 
të evidentuar abuzimet.

Në një ekonomi të lirë, 
çmimet përcaktohen nga tregu. 
Roli ynë është të garantojmë 
transparencë, monitorim dhe 
më shumë informacion për 
konsumatorin.

Me PriceWatch Albania, 
çdo konsumator do të ketë një 
instrument konkret për të kra-
hasuar, vlerësuar dhe vendosur 
ku të blejë.

Ministrja e Ekonomisë dhe 
Inovacionit, Delina Ibrahimaj, 
deklaroi se platforma “Pasqyra 
Albania” do t’u mundësojë 
qytetarëve të krahasojnë çmimet 
e produkteve dhe të informohen 
se ku mund t’i blejnë ato më lirë, 
ndërsa shtetit do t’i shërbejë për 
të analizuar formimin e çmi-
meve përgjatë gjithë zinxhirit të 
vlerës.

Në një prononcim për ATSH-
në, Ibrahimaj tha se nisma është 
pjesë e një pune më të gjerë 
për rritjen e transparencës dhe 
mbrojtjen e konsumatorit, ndërsa 
paralelisht po punohet për ligjin 
e ri për mbrojtjen e konsumato-
rit dhe krijimin e një agjencie të 
posaçme.

“Pasqyra Albania” do të nisë 
fillimisht me publikimin e çmi-
meve të shitjes me pakicë dhe 
do të shërbejë si fazë e parë e një 
mekanizmi më të gjerë monito-
rimi.

Sipas ministres, në shtator do 
të publikohen çmimet e një grupi 
produktesh bazë, ndërsa përmes 
një vendimi të Këshillit të Min-
istrave do të përcaktohen subjek-
tet që do të kenë detyrim të ra-
portojnë çmimet, shpeshtësinë e 
raportimit dhe penalitetet në rast 
mosraportimi.

Ibrahimaj theksoi se qëllimi 
i platformës nuk është të për-
caktojë çmimet në një ekonomi 
tregu, por të rrisë transparencën 
dhe të identifikojë hallkat ku 
mund të krijohen rritje të pajus-
tifikuara të çmimeve.

“Ne jetojmë në një ekonomi 
tregu, ku çmimet përcaktohen 
nga kërkesa dhe oferta, por edhe 
konkurrenca ka rolin e vet”, tha 
ajo, duke shtuar se modelet e 
vendeve si Hungaria, Spanja, 
Franca dhe Portugalia janë stu-
diuar për të kuptuar mënyrat se 
si mund të ndikohet te çmimet pa 
cenuar funksionimin e tregut.

Sipas ministres, një nga 
synimet kryesore është analizimi 
i marzheve të fitimit dhe i gjithë 
zinxhirit të vlerës, nga prodhimi 
ose importi deri te konsumatori.

Ajo solli si shembull difer-
encën e çmimit të domates, duke 
theksuar se një fermer në Lush-
një e shiste produktin me 50 
lekë, ndërsa në tregun e Tiranës 
çmimi arrinte në 120 lekë.

“Na duhet të kuptojmë se 
cila është hallka që çon në këtë 
shumëfishim të çmimit, për të 
kuptuar se si mund të ndërhy-
het në atë hallkë dhe si mund të 

bëjmë të mundur që çmimet të 
ulen”, u shpreh Ibrahimaj.

Ajo sqaroi se ndërhyrja e 
shtetit do të përcaktohet vetëm 
pas analizës së të dhënave. Nëse 
rritja e çmimeve lidhet me kostot 
e subjekteve, qiratë apo kostot e 
punësimit, ndërhyrja do të foku-
sohet në reduktimin e tyre; nëse 

ndikojnë taksat, do të shqyrtohet 
sistemi tatimor, ndërsa në rast të 
marzheve shumë të larta të fit-
imit do të merren masa për dez-
incentivimin e tyre, veçanërisht 
për produktet bazë të shportës.

“Ne nuk mund ta themi sot se 
çfarë ndërhyrjeje do të bëjmë. 
Do të na duhet të bëjmë një 
analizë të thelluar se ku, në cilën 
hallkë të zinxhirit, ndodh rritja 
dhe cila është arsyeja e rritjes”, 
tha ministrja.

Ibrahimaj nënvizoi se trans-
parenca e çmimeve mund të kri-
jojë vetë një presion pozitiv mbi 
tregun.

Ministrja bëri të ditur se 
faza e parë e monitorimit do të 
përfshijë 10 produkte, mes tyre 
orizin, makaronat, vajin, sheqer-
in, pataten, domaten, qepën, de-
tergjentët dhe disa fruta, si dhe 
rrjetet e supermarketeve.

Më tej, mekanizmi do të 
zgjerohet për të përfshirë hallka 
të tjera të zinxhirit, nga impor-
tuesit dhe prodhuesit, te grum-
bulluesit dhe tregtarët, me synim 
krijimin e një panorame të plotë 
të formimit të çmimeve.

Brenda muajit dhjetor, si-
pas Ibrahimajt, synohet të jetë 
ngritur mekanizmi i plotë për an-
alizimin e çmimeve nga importi 
ose prodhimi vendas deri te kon-
sumatori. Ajo theksoi se kjo do 
të bëjë të mundur identifikimin e 
pikave ku krijohen rritjet e çmi-
meve dhe hartimin e politikave 
për adresimin e tyre.

Ministrja tha se çmimet 
ndikohen edhe nga faktorë të 
jashtëm, përfshirë zhvillimet 
ndërkombëtare dhe konfliktet 
që kanë ndikuar në kostot e en-
ergjisë, karburanteve dhe ushqi-
meve.

“Ajo që ne duhet të garan-
tojmë është që të kemi infor-

macionin 360 gradë, të kemi 
analizën 360 gradë, t’ia bëjmë 
transparente publikut dhe kon-
sumatorit se cila është arsyeja 
pse këto çmime janë kaq të 
larta dhe, pa diskutim, të mar-
rim masat në mënyrë që, bren-
da mundësive tona, të mund të 
ndikojmë në reduktimin e çmi-
meve”, tha Ibrahimaj.

Ajo shtoi se monitorimi nuk 
do të kufizohet vetëm te produk-
tet ushqimore të prodhuara në 
vend.

Përveç ushqimeve, në fazën 
e parë do të monitorohen edhe 
detergjentët, ndërsa në vijim lis-
ta e produkteve do të zgjerohet.

Sipas ministres, shteti di-
sponon tashmë një bazë të gjerë 
të dhënash përmes sistemit të 
fiskalizimit, që mundëson një 
pasqyrë të faturave në nivel 
produkti.

Megjithatë, ajo vuri në dukje 
se deri tani analizat e thelluara 
për formimin e çmimeve kanë 
qenë kryesisht të fokusuara në 
grupe produktesh dhe në mo-
mente të caktuara në kohë.

“Qytetarit i intereson të dijë 
sa është çmimi dhe ku çmimi 
është më i lirë”, tha Ibrahim-
aj, duke theksuar se “Pasqyra 
Albania” synon ta kthejë këtë 
informacion në një mekanizëm 
periodik dhe transparent, që 
do të shërbejë njëkohësisht 
për informimin e konsumatorit 
dhe për hartimin e politikave 
publike.

Koçiu: Dyfishohet mbështetja për bletarët, 7016 aplikime 
në Skemën Kombëtare 2026

Zëvendëskryeministrja Al-
bana Koçiu ndau shembullin e 
Haxhires, një bletareje që prej 
rreth 50 vitesh merret me këtë 
aktivitet dhe aktualisht kujde-
set për 68 koshere bletësh.

Përmes një postimi në rr-
jetet sociale, Koçiu vlerësoi 
punën e bletarëve shqiptarë 
dhe mbështetjen që ata marrin 
përmes Skemës Kombëtare të 
Bujqësisë.

“Këtë vit, kemi dyfishuar 
mbështetjen për bletarët në 
2000 lekë për koshere, një ndi-
hmë konkrete për përballimin e 
kostove dhe zhvillimin e aktiv-
itetit”, u shpreh Koçiu.

Sipas saj, pas uljes së pragut 

të financimit për këtë masë, në 
Skemën Kombëtare të Bujqë-
sisë për vitin 2026 kanë apli-
kuar 7 016 bletarë.

Haxhireja, e cila prej pesë 
dekadash merret me bletari, 
tregon se aktiviteti kërkon 

përkushtim, kohë dhe shpenz-
ime të vazhdueshme, pavarësisht 
pasionit për këtë profesion.

Ajo shprehet se ka 
përfituar çdo vit nga skemat 
mbështetëse të shtetit, të cilat, 
sipas saj, janë një ndihmë e 

rëndësishme për përballimin e 
kostove të bletarisë.

“Bleta do pa fundësisht 
shpenzime, megjithatë prapë 
jemi të kënaqur ta shërbejmë”, 
shprehet ajo, duke nënvizuar 
vështirësitë dhe përkushtimin 

që kërkon kujdesi për kosheret.
Koçiu theksoi se politikat 

mbështetëse synojnë të ndih-
mojnë njerëzit që punojnë dhe 
prodhojnë, duke kontribuar 
në zhvillimin e ekonomisë 
shqiptare.

“Mbështesim njerëzit që 
punojnë, prodhojnë dhe e 
bëjnë ekonominë e Shqipërisë 
më të fortë çdo ditë”, deklaroi 
ajo.

?????????????????BUJQËSIA ORGANIKE NË FUNKSION TË BIODIVERSITETIT DHE QËNDRUESHMËRISË KLIMATIKE

????? ???????

Biodiversiteti nuk është më vetëm një çështje mje-
disore e diskutuar nga ekspertët e natyrës. Sot 
ai është kthyer në një kusht të drejtpërdrejtë për 

mënyrën si prodhohet, procesohet dhe shitet ushqimi në 
Evropë. Bashkimi Evropian, përmes Strategjisë së Biodi-
versitetit për vitin 2030 – pjesë e Marrëveshjes së Gjelbër 
Evropiane (European Green Deal) – ka vendosur si qëllim 
kryesor kthimin e natyrës evropiane në rrugën e shërimit 
deri në vitin 2030, në dobi të njerëzve, klimës dhe planetit.

Kjo strategji nuk mbetet vetëm në letër. Ajo shoqërohet 
me akte ligjore konkrete, ndër të cilat më i rëndësishmi 
për sektorin bujqësor është Rregullorja për Restaurimin 
e Natyrës (Regulation (EU) 2024/1991), e njohur edhe si 
“Ligji për Restaurimin e Natyrës”. Kjo rregullore hyri në fuqi 
në gusht të vitit 2024 dhe kërkon nga vendet anëtare të BE-
së të restaurojnë të paktën 20% të sipërfaqeve tokësore 
dhe detare deri në vitin 2030, dhe të gjitha ekosistemet që 
kanë nevojë për restaurim deri në vitin 2050.

Pjesë e veçantë e kësaj rregulloreje i kushtohet drejtpër-
drejt tokave bujqësore. Vendet anëtare duhet të përmirësojnë 
gjendjen e ekosistemeve agrare në mënyrë progresive – 30% 
deri në 2030, 40% deri në 2040 dhe 50% deri në 2050 – përf-
shirë rilagien e tokave të kripura (torfishteve), rritjen e karbonit 
organik në tokë dhe rritjen e larmisë biologjike në peizazhet 
bujqësore, si për shembull popullatat e fluturave dhe zogjve 
të fushave. Këto nuk janë thjesht shifra statistikore; ato prekin 
drejtpërdrejt mënyrën si fermerët punojnë tokën çdo ditë.

Në të njëjtën linjë, Politika e Përbashkët Bujqësore e 
BE-së (CAP) për periudhën 2023–2027, e rregulluar me 
Rregulloren (EU) 2021/2115, e ka bërë mbrojtjen e bio-
diversitetit dhe klimës pjesë të thelbit të mbështetjes fi-
nanciare për fermerët. Vendet anëtare janë të detyruara 
të përfshijnë në planet e tyre strategjike të ashtuquajturat 
“skema ekologjike” (eco-schemes) – programe vullnetare 
që shpërblejnë fermerët për praktika miqësore me mjedisin 
dhe klimën. Të paktën 25% e pagesave direkte për periudhën 

2023–2027 duhet të shkojnë drejt këtyre skemave.
Çfarë do të thotë kjo në praktikë? Kërkesat e BE-së po e 

lidhin gjithnjë e më shumë prodhimin organik me mbrojtjen 
e biodiversitetit dhe qëndresën ndaj rreziqeve klimatike. 
Nga ndërmarrjet e vogla dhe të mesme (NVM) që operojnë 
në sektorin agroushqimor pritet të adoptojnë praktika bujqë-

sore të qëndrueshme, të mbrojnë tokën dhe ekosistemet, të 
ulin presionin mbi mjedisin dhe të forcojnë aftësinë e tyre 
për t’u përshtatur me rreziqet e lidhura me klimën. Kjo nuk 
është thjesht një kërkesë burokratike – është kushti bazë 
për të pasur akses në tregun evropian, i cili po bëhet gjith-
një e më i mbyllur ndaj produkteve që nuk provojnë origjinë 
të qëndrueshme.

Për fermerët dhe NVM-të jashtë BE-së, që synojnë të 

eksportojnë drejt tregjeve evropiane, kjo tendencë sjell 
si sfida ashtu edhe mundësi. Sfida, sepse standardet po 
rriten dhe kërkojnë investime në njohuri, teknologji dhe pro-
cese të reja. Mundësi, sepse ata që përshtaten herët fitojnë 
avantazh konkurrues dhe akses më të shpejtë në tregje me 
kërkesë të lartë për produkte me gjurmë ekologjike të ulët.

 Organizata e Kombeve të Bashkuara për Zhvillim In-
dustrial (UNIDO), përmes Programit Global për Cilësi dhe 
Standarde (GQSP), të mbështetur nga Qeveria Zvicerane 
përmes Sekretariatit Shtetëror për Çështjet Ekonomike 
(SECO), po mbështet fermerët dhe ndërmarrjet e vogla e të 
mesme (NVM) në përmbushjen e standardeve të kërkuara, 
duke lehtësuar aksesin e tyre në tregjet evropiane dhe 
ndërkombëtare.

KËRKESAT E BE-SË PËR PRAKTIKA TË QËNDRUESHME BUJQËSORE, MBROJTJEN 
E TOKËS DHE EKOSISTEMEVE, ULJEN E TRYSNISË MJEDISORE DHE PËRSHTATJEN 

E NDËRMARRJEVE TË VOGLA E TË MESME NDAJ RREZIQEVE KLIMATIKE
Organizata e Kombeve të Bashkuara për Zhvillim Industrial (UNIDO), përmes Programit Global për Cilësi 

dhe Standarde (GQSP), të mbështetur nga Qeveria Zvicerane përmes Sekretariatit Shtetëror për Çështjet 
Ekonomike (SECO), po mbështet fermerët dhe ndërmarrjet e vogla e të mesme (NVM) në përmbushjen e 

standardeve të kërkuara, duke lehtësuar aksesin e tyre në tregjet evropiane dhe ndërkombëtare

BE ndalon importin e mishit nga Brazili, 
Shqipëria nga 3 shtatori zbaton kufizimet e reja

Çuka: Modernizim i rrjetit për furnizim 
të qëndrueshëm me ujë, fokus te zonat 
bregdetare dhe ato me fluks të lartë turistikNga 3 shtatori kanë hyrë 

në fuqi kufizimet për impor-
tin e mishit nga Brazili, pas 
ndryshimeve të miratuara nga 
Bashkimi Europian dhe të re-
flektuara edhe nga vendi ynë.

Brazili u hoq nga lista e 
vendeve të autorizuara për 
disa kategori produktesh me 
origjinë shtazore, pasi Komi-
sioni Europian deklaroi se 
nuk kishte marrë garancitë e 
nevojshme për shkak të për-
dorimit të medikamenteve vet-
erinare që rrisin masën musku-
lare të kafshëve.

Në zbatim të ndryshimeve 
evropiane, edhe Shqipëria ka 
reflektuar kufizimet për im-
portet nga Brazili. Sipas Au-
toritetit Kombëtar të Ushqimit, 
masa prek veçanërisht mishin e 
gjedhit dhe të shpendëve.

AKU sqaron se ngarkesat 
për të cilat certifikata zyrtare 
shëndetësore veterinare është 
nënshkruar dhe/ose lëshuar 
përpara 3 shtatorit 2026 do të 
vijojnë të pranohen, edhe në 
rast se mbërrijnë në territorin 
shqiptar pas kësaj date.

Brazili është një prej furni-

zuesve të rëndësishëm të tregut 
shqiptar me produkte mishi. 
Sipas të dhënave të INSTAT, 
gjatë janar-korrikut 2026 në 
Shqipëri u importuan rreth 
28,1 mijë tonë mish dhe të 
brendshme të ngrënshme, nga 
të cilat rreth 9,2 mijë tonë erd-
hën nga Brazili.

Autoriteti Kombëtar i Ush-
qimit deklaron se do të vijojë 
monitorimin dhe zbatimin e 
kërkesave ligjore, me qëllim 
garantimin e sigurisë ushqi-
more dhe mbrojtjen e shëndetit 
të konsumatorëve.

Inspektorati i Përgjithshëm, 106 mbikëqyrje 
dhe 400 ankesa të administruara

106 mbikëqyrje të proce-
durave të inspektimit dhe rreth 
400 praktika ankimore janë 
administruar gjatë periudhës 
15 korrik–24 gusht, ndërsa 48 
pozicione janë plotësuar në ad-

ministratën inspektuese gjatë 
muajve mars–gusht.

Të dhënat u bënë publike 
në takimin e punës të zhvil-
luar nga Inspektori i Përgjith-
shëm, Dashnor Sula, me 
kryeinspektorët dhe drejtorët 
e përgjithshëm të inspektor-
ateve qendrore, në vijim të 

analizës dyditore të zhvil-
luar në Pogradec me thirrjen e 
Kryeministrit Edi Rama.

Takimi u fokusua në 
forcimin e bashkërendimit in-
stitucional, standardizimin e 

veprimtarisë inspektuese dhe 
zbatimin e kuadrit të ri ligjor 
për inspektimin në Republikën 
e Shqipërisë.

Sula theksoi nevojën për 
forcimin e ligjshmërisë, trans-
parencës dhe përgjegjshmërisë 
në veprimtarinë inspektuese, si 
dhe për orientimin e adminis-

tratës drejt rezultateve konk-
rete për qytetarët dhe bizneset.

Në takim u nënvizua 
gjithashtu rëndësia e trajtimit 
efektiv të ankesave dhe për-
dorimit të të dhënave të tyre në 
analizën e riskut dhe planifi-
kimin e inspektimeve.

Ndër prioritetet për periud-
hën në vijim janë unifikimi i 
praktikave inspektuese, respek-
timi rigoroz i procedurave, do-
kumentimi i plotë i veprimeve 
dhe vendimmarrjeve, forcimi i 
meritokracisë në rekrutime dhe 
rritja e përgjegjshmërisë së tru-
pave inspektuese.

Inspektorati i Përgjithshëm 
do të vijojë takimet periodike 
me drejtuesit e inspektorateve 
qendrore dhe rajonale, ndërsa 
do të intensifikohet bash-
këpunimi për shkëmbimin e in-
formacionit, adresimin e prob-
lematikave dhe standardizimin 
e praktikave.

Synimi është ndërtimi i një 
sistemi inspektimi profesional, 
transparent dhe të unifikuar, të 
orientuar drejt rezultateve dhe 
në shërbim të qytetarëve, biz-
neseve dhe interesit publik.

Agjencia Kombëtare e 
Ujës je l l ë s -Kana l i z imeve 
(AKUK) po intensifikon mon-
itorimin e rrjetit të furnizimit 
me ujë në të gjithë vendin, me 
fokus të veçantë zonat turis-
tike dhe ato ku gjatë sezonit 
veror është evidentuar rritje e 
konsumit.

Drejtori i AKUK, Fludian 
Çuka, në një intervistë për 

ATSH-në, tha se institucioni 
është në koordinim të vazh-
dueshëm me të gjitha sho-
qëritë rajonale të ujësjellës-
kanalizimeve, ndërsa një pjesë 
të rëndësishme të monitorimit 
e ka ndjekur drejtpërdrejt në 
terren.

“Kam qenë në pothuajse të 
gjitha kantieret ku aktualisht 
po realizohen investime dhe 
kam zhvilluar takime të vazh-
dueshme me drejtuesit e sho-
qërive rajonale, veçanërisht 
në ato zona ku janë evidentuar 
problematika me furnizimin me 
ujë apo kanalizimet”, deklaroi 
Çuka.

Sipas tij, problematikat e 
sektorit nuk mund të kupto-
hen vetëm përmes raporteve, 
por kërkojnë verifikim në ter-
ren të burimeve, stacioneve 
të pompimit, rezervuarëve, 
rrjetit dhe investimeve që po 
realizohen.

“Synimi ynë është që në 
një periudhë afatshkurtër 1-2 
vjeçare shoqëritë rajonale të 
mos jenë më në një rol reagues 
ndaj problematikave. Nga viti i 
ardhshëm duam që, së bashku 
me AKUK, ato të kalojnë grad-
ualisht në një rol parandal-
ues”, tha ai.

Çuka theksoi se ky ndry-
shim do të mbështetet nga 
një proces i ri monitorimi dhe 
digjitalizimi, duke nisur me 
matjen e prurjeve në burimet 
e furnizimit dhe monitorimin e 
presionit në qytetet kryesore.

“Kur kemi të dhëna të sakta 
dhe në kohë, mund të iden-
tifikojmë rënien e prurjeve, 
humbjet apo problemet e pre-
sionit përpara se ato të kthehen 
në mungesë uji për qytetarin”, 
u shpreh drejtori i AKUK.

Furnizimi me ujë 
gjatë sezonit turistik
Duke folur për situatën e 

furnizimit me ujë gjatë se-
zonit turistik, Çuka tha se 

edhe ky sezon ka qenë sfi-
dues për sektorin, për shkak 
të periudhës së zgjatur të 
thatësirës dhe temperaturave 
të larta.

Këto kushte kanë sjellë 
rënie të prurjeve në një pjesë 
të burimeve, puseve dhe 
rezervuarëve, ndërkohë që 
gjatë verës shënohet edhe 
rritja më e madhe e konsumit 

të ujit, veçanërisht në zonat 
turistike dhe bregdetare.

“Vëmendje e veçantë i 
është kushtuar zonave breg-
detare dhe atyre me fluks të 
lartë turistik, ku gjatë verës 
popullsia dhe konsumi i ujit 
rriten ndjeshëm”, tha Çuka.

Një nga problematikat që 
ndikon në funksionimin e rr-
jetit, sipas tij, janë lidhjet e 
paligjshme, të cilat ndikojnë 
drejtpërdrejt në presionin e 
sistemit.

“Kur presioni bie, zonat 
fundore apo ato që ndodhen 
në kuota më të larta janë të 
parat që ndiejnë mungesën e 
furnizimit”, theksoi ai, duke 
bërë të ditur se shumë shpejt 
AKUK do të ndërmarrë një 
aksion kombëtar kundër lid-
hjeve të paligjshme në rang 
vendi.

Investimet në rrjet 
dhe burimet e ujit
Çuka nënvizoi se inves-

timet në sektorin e ujësjellës-
kanalizimeve janë një proces 
i vazhdueshëm, që përfshin 
jo vetëm projektet e mëdha 
infrastrukturore, por edhe 
ndërhyrjet e përditshme për 
riparimin e defekteve dhe 
përmirësimin e funksionimit 
të rrjetit.

Ndër projektet kryesore 
që po përfundon është shtesa 
e Impiantit të Përpunimit të 
Ujit të Pijshëm në Bovillë, 
me kapacitet 1,800 litra në 
sekondë, investim me rëndë-
si për furnizimin me ujë të 
Tiranës.

Në Durrës, ndërhyrjet përf-
shijnë rikonstruksionin e nyjes 
hidroteknike në rezervuarin e 
Maskurisë, rikonstruksionin e 
Impiantit të Pastrimit të Ujit 
në Maskuri për zonat Golem, 
Kavajë dhe Qerret, si dhe pa-
jisjen me elektropompa dhe 
panele elektrike të stacionit të 
pompave në Fushë-Kuqe.

Në Fier dhe Mallakastër 
vijojnë investimet për 
ndërtimin e ujësjellësit për 
fshatrat e Njësisë Adminis-
trative Aranitas, rikonstruk-
sionin e ujësjellësit për Ka-
faraj, Çerven dhe Adë, si dhe 
ndërtimin e ujësjellësit për 
fshatrat Drenovë, Belishovë, 
Belistan dhe Visokë.

Në Lezhë, sipas Çukës, ka 
përfunduar ujësjellësi i fsha-
trave Mërqi dhe Raboshtë, 
ndërsa investimet përfshijnë 
edhe ndërtimin e ujësjellësit 
të qytetit të Mamurrasit, 
rikonstruksionin e rrjetit në 
fshatin Dajç dhe furnizimin 
me ujë të zonave bregdetare 
të Njësisë Administrative 
Shënkoll.

Në Shkodër, në 
fokus është 
ndërtimi i 
ujësjellësit të 
Bleranit
Në Dibër, investimet përf-

shijnë ndërtimin e rrjetit 
shpërndarës dhe depos së 
ujit për Cerenecin e Sipërm 
dhe Cerenecin e Poshtëm, 
ujësjellësin rajonal nga bu-
rimet e Përroit të Lopës dhe 
Gurrave të Ketës, si dhe rrjetin 
kryesor të furnizimit për fsha-
trat e Njësisë Administrative 
Maqellarë dhe rrjetin shpërn-
darës në Kërçishtin e Sipërm.

Në Sarandë dhe Delvinë 
po realizohen rikonstruk-
sioni i rrjetit të ujësjellësit 
në fshatin Çiflig, së bashku 
me ndërtimin e një pusi, si 
dhe plotësimi i rrjetit shpërn-
darës të ujësjellësit të qytetit 
të Delvinës.

Në Pogradec 
përfshihet ndërtimi 
i Ujësjellësit 
Rajonal Trebinjë, 
me burimet 
e Kozicës
Ndërsa në Gjirokastër dhe 

Dropull, ndërhyrjet përfshijnë 
ndërtimin e linjës së jashtme 
të furnizimit me ujë me vetër-
rjedhje për ujësjellësin rajonal 
të Bashkisë Dropull, lidhjen e 
burimit të Manxifës me rrje-
tin ekzistues, rrjetin e jashtëm 
dhe depon për fshatrat Grapsh 
dhe Derviçan, si dhe ndërtimin 
e ujësjellësve të fshatrave 
Fushë-Bardhë dhe Zhulat në 
Bashkinë Gjirokastër.

Sipas drejtorit të AKUK, 
synimi është që përmes moni-
torimit, digjitalizimit dhe 
investimeve sektori të ka-
lojë gradualisht nga një qasje 
reaguese ndaj problematikave 
në një model parandalues.

“Shpresoj shumë të ka-
lojmë gradualisht nga logjika 
‘konstatojmë problemin dhe 
ndërhyjmë’, te logjika ‘moni-
torojmë dhe i paraprijmë prob-
lemit’. Ky është një ndryshim 
thelbësor që duam të sjellim 
në mënyrën se si menaxhohet 
sektori”, përfundoi Çuka

Salla: Kanali vaditës “Naum Panxhi” 
rikthehet në funksion

Mbi 4 mijë hektarë tokë 
bujqësore në Elbasan dhe Cër-
rik do të kenë sërish vaditje të 
garantuar, pas ndërhyrjes së 
Ministrisë së Bujqësisë dhe 
Zhvillimit Rural për rikthimin 
në funksion të kanalit vaditës 
“Naum Panxhi”.

Kanali u dëmtua pak ditë 
më parë nga rrëshqitja e një 
masivi dheu, duke ndërprerë 
furnizimin me ujë për vaditje 
në zonë. Ndërhyrja e men-
jëhershme e Ministrisë së Bu-
jqësisë dhe Zhvillimit Rural, 
në bashkëpunim me Bashkinë 
Elbasan, ka bërë të mundur 
rikthimin e infrastrukturës 
vaditëse.

Ministri i Bujqësisë dhe 
Zhvillimit Rural, Andis Salla, 
përmes një video-mesazhi, tha 
se punimet janë drejt përfun-
dimit dhe se nesër rikthejmë 

vaditjen e tokave bujqësore në 
normalitet.

“Lajm i mirë për fermerët e 
Elbasanit dhe Cërrikut. Tash-
më kemi ndërtuar një strukturë 

metalike që do të mundësojë 
rikthimin e vaditjes së tokave 
bujqësore të të gjithë kësaj 
zone”, deklaroi Salla.

Sipas ministrit, kanali 

“Naum Panxhi” është 43 kilo-
metra i gjatë dhe mbulon rreth 
4 mijë hektarë tokë bujqësore 
në Elbasan dhe Cërrik.

Rikthimi i kanalit në funk-

sion siguron vijimin normal të 
vaditjes për mijëra hektarë tokë 
bujqësore dhe të mbështesë 
aktivitetin e fermerëve të El-
basanit dhe Cërrikut.

Ibrahimaj: 1179 aplikime në Startup 
Albania, mbështetja do të vijojë edhe 
për ata që nuk u shpallën fitues

Gjallërohet huadhënia për bujqësinë, por 
pesha në kreditim ngelet shumë e ulët

Ministrja e Ekonomisë dhe 
Inovacionit, Delina Ibrahimaj 
reagoi pas përfundimit të pro-
cesit të përzgjedhjes së fituesve 
të Startup Albania 2026, duke 
vënë theksin te mbështetja për 
të gjithë aplikantët, përfshirë 
edhe ata që nuk u shpallën 
fitues.

Ibrahimaj solli në vëmendje 
rastin e Kreshnik Markut, një 
prej aplikantëve të këtij viti, 
i cili nuk u përzgjodh mes 
fituesve, por vlerësoi transpar-
encën e procesit. Sipas minis-
tres, ky rast dëshmon rëndësi-
në e një ekosistemi ku të rinjtë 
nxiten të provojnë, të marrin 
feedback, të përmirësojnë ide-
të dhe të rikthehen me projekte 
më të konsoliduara.

“Çdo ide meriton një 
mundësi. Dua të përqendrohem 
tek 1179 aplikimet pas të cilave 
ka njerëz ka net pa gjumë, ide 
të zhvilluara ndër vite dhe mbi 
të gjitha guxim për të filluar. 
Çdo aplikim është një hap për-
para. Kreshniku këtë herë nuk 
ishte mes fituesve të Startup 
Albania, por vlerësimi i tij për 
transparencën e procesit dhe 
thirrja që u bën të rinjve për 
të aplikuar tregojnë besimin 
që duam të ndërtojmë: të pro-
vosh, të marrësh feedback, të 
përmirësohesh dhe të rikthe-
hesh më i fortë”, tha ajo.

Sipas ministres, këtë vit, 20 
startup-e fituese kishin apli-
kuar edhe më parë. U rikthyen, 
përmirësuan projektet e tyre 
dhe ia dolën.

Ministrja bëri të ditur 
gjithashtu se për çdo aplikant të 
papërzgjedhur do të hapen se-

sione konsultimi me ekspertë, 
ku ata do të kenë mundësi të 
marrin vlerësime mbi apli-
kimin, të kuptojnë pikat që 

kanë funksionuar dhe aspektet 
që duhet të përmirësojnë në të 
ardhmen.

“Ne po hapim sesionet e 
konsultimit për çdo aplikant 
të papërzgjedhur, uluni me 
ekspertët tanë ballë për ballë 
për të kuptuar ku qëndronte 
aplikimi juaj, çfarë funksionoi 
dhe çfarë duhet fortësuar, dhe 
një plan përmirësimi për herën 
tjetër. Sepse ky ekosistem nuk 
ndërtohet vetëm me fitues, 
ndërtohet me çdo njeri që gux-
on të provojë dhe të ndërtojë”, 
tha ajo.

Ajo theksoi se mbështetja 
financiare për startup-et do të 
vijojë. Sipas saj, që nga viti 

2022 janë financuar 22 milionë 
euro, ndërsa në buxhetin e vitit 
2027 janë parashikuar edhe 6 
milionë euro të tjera të dedi-

kuara për këtë sektor.
Ibrahimaj tha se gjatë këtij 

viti synohet krijimi i Fon-
dit Shqiptar të Inovacionit, 
përmes të cilit, sipas saj, do të 
mbështetet rritja dhe zhvillimi 
i startup-eve përtej fazës fill-
estare të financimit.

“Granti ishte vetëm fillimi, 
por ja çfarë vjen pas: gjatë këtij 
viti ne do të punojmë për të lan-
çuar Fondin Shqiptar të Inova-
cionit, nëpërmjet të cilit ne do të 
investojmë që startup-et të rriten 
dhe jo vetëm të nisen. Ky është 
zotimi ynë ndaj jush: askush që 
guxon nuk do të mbetet vetëm 
dhe askush që aplikon nuk do të 
mbetet pas”, tha ajo.

Kredia për bujqësinë po shfaq 
një ecuri më të mirë këtë vit. 
Statistikat e Bankës së Shqipërisë 

tregojnë se për shtatë muajt e 
parë të vitit 2026 sektori bankar 
dha gjithsej 1.38 miliardë lekë 
kredi për bujqësinë.

Krahasuar me të njëjtën periud-
hë të vitit të kaluar, kredia e re për 
bujqësinë është rritur me 23%.

Megjithatë, pesha e kredisë 
për bujqësinë kundrejt vlerës 
totale të financimit të bizne-
seve ngelet e papërfillshme. 
Kredia e re për bujqësinë 
zinte rreth 0.8% të shumës së 
përgjithshme të kredisë për bi-
znes të disbursuar nga sektori 
bankar, nga 0.7% që përbënte 
një vit më parë.

Vlera totale (teprica) e porto-
folit të kredisë për sektorin bu-
jqësor në fund të muajit korrik 
të këtij viti kishte vlerën e 6.83 
miliardë lekëve, në rritje me 
9.3% krahasuar me të njëjtën 
periudhë të një viti më parë.

Që prej vitit të kaluar, Ban-
ka e Shqipërisë po zbaton viti 
një program të mbështetjes për 
bizneset e vogla dhe të mesme 
(SME).

Banka e Shqipërisë është 
angazhuar t’u ofrojë bankave 

tregtare likuiditetet me një 
normë vjetore interesi prej 
0.5%. Me këto fonde, sektori 

bankar mund të japë kredi për 
SME-të me një normë interesi 
vjetore jo më të madhe se 3.5% 
në vit.

Megjithatë, norma e in-
teresit duhet të jetë më e ulët, 
nëse programi kombinohet me 
skemën e garancisë sovrane të 
ofruar nga qeveria shqiptare. 
Në rastin kur garancia mbulon 
15% – 35% të rrezikut të kre-
disë, interesi nuk mund të jetë 
më i lartë se 3%.

Në rast se garancia sovrane 
mbulon 35% – 55% të rrezikut 
të kredisë, interesi maksimal do 
të jetë 2.5%. Në rast se garancia 
sovrane mbulon 55% – 75% të 
rrezikut të kreditit, norma tavan 
e interesit do të jetë 2%.

Për të plotësuar më tej 
programin e financimit me 
kosto të ulët, të hartuar nga 
Banka e Shqipërisë, ofron një 
skemë të garancisë sovrane, 
me një fond prej 3 miliardë 
lekësh, si instrument me 
qëllim lehtësimin e aksesit 
në financë për fermerët dhe 
Ndërmarrjet e Vogla dhe të 
Mesme. Garancia do të mbu-

lojë deri në 70% të principal-
it të kredisë, shuma e së cilës 
nuk do të kalojë 25 milionë 
lekë për secilin prej subjek-
teve aplikuese.

Megjithatë, ekspertët e 
sektorit bankar janë shprehur 
dyshues që këto skema mund 
t’a ndihmojnë shumë kredit-
imin e fermerëve. Sipas tyre, 
kostot e riskut, kostot op-
eracionale dhe ato logjistike 
në sektorin e bujqësisë janë 
shumë të larta.

Marzhet e parashikuara në 
programin e Bankës së Shq-
ipërisë për SME-të, nuk mund 
të mbulojnë këto kosto dhe kjo 
për bankat e bën pak tërheqës 
kreditimin e fermerëve.

Edhe në rastin që risku i 
kredisë do të mbulohej pjesër-
isht me një skemë garancie, 
kostot e tjera ngelen aq të 
larta, sa është e vështirë që një 
normë e tillë e interesi të jetë 
e leverdishme për një institu-
cion financiar.

Sipas bankierëve, krediti-
mi i bujqësisë paraqet shumë 
vështirësi dhe sfida që, me pak 
përjashtime sporadike, e kanë 
mbajtur në përgjithësi larg 
sistemin bankar nga ky sektor.

Problemet më të mëdha më 
kreditimin e bujqësisë lidhen 
me informalitetin, mungesën 
e garancive dhe kolateraleve 
për huatë, mungesën e infor-
macionit, njohurive teknike 
dhe aftësive menaxheriale 
të fermerëve, fragmentiz-
imin e lartë të tokës (fermat e 
vogla) e si pasojë moskrijimi 
i ekonomive të shkallës dhe 
mungesa e bashkëpunimit 
mes fermerëve për të siguruar 
kontrata të mëdha porosie, 
shfrytëzimit të përbashkët.

"Monitor"

Rama: Kantina “Pupa”, mes vreshtave 
dhe traditës tërheq turistë vendas e të huaj

Turistë vendas dhe të huaj 
po zgjedhin të vizitojnë Kanti-
nën e Verës “Pupa”, në Fushë-
Peshtan të Beratit, për të zbulu-
ar nga afër vreshtat, verërat dhe 
traditat gastronomike të zonës.

Kryeministri Edi Rama 

ndau në rrjetet sociale pamje 
nga kjo kantinë, duke vënë në 
dukje potencialin e saj si një 
destinacion agroturistik.

“Kantina shtrihet mes 30 
hektarësh me vreshta, ofron 
degustime dhe akomodim për 

vizitorët, duke e bërë atë një 
destinacion të veçantë agrotur-
istik”, shkroi Rama.

Pamjet tregojnë vizitorë të 
huaj teksa shëtisin mes planta-
cioneve me vreshta, njihen me 
procesin e prodhimit të verës 
dhe shijojnë verërat e kantinës, 
të shoqëruara me produkte dhe 
gatime tradicionale.

Kantinat e verës dhe planta-
cionet me vreshta po marrin një 
rol gjithnjë e më të rëndësishëm 
në ofertën turistike të vendit, 
duke ndërthurur prodhimin 
vendas me përvojat turistike.

Përtej akomodimit, viz-
itorëve u ofrohen shëtitje në 
vreshta, vizita në kantina, de-
gustime dhe njohje me produk-
tet lokale, duke krijuar një 
përvojë që ndërthur natyrën, 
gastronominë, traditën dhe kul-
turën e prodhimit të verës.

Kjo formë e agroturizmit po 
i shndërron vreshtat, kantinat 
dhe fermat shqiptare në pika të 
reja të guidave turistike, duke 
zgjeruar më tej ofertën për viz-
itorët vendas dhe të huaj.

Nga Cakrani në tregun e BE-së - Fermeri 
eksporton mbi 100 tonë perime në vit, 
por rruga e amortizuar i rrit kostot

Fermeri Leonard Hoxhaj, 
nga Cakrani i Fierit, vijon të 
jetë një nga prodhuesit e suk-
sesshëm të perimeve, duke 
kultivuar në sera dhe në fushë 
gjatë dy sezoneve të vitit.

Në një sipërfaqe prej rreth 
5.5 dynymësh, ai arrin të sig-
urojë një prodhim që kalon 
mbi 100 tonë në vit, pjesa më 
e madhe e të cilit destinohet 
për tregun e eksportit. “Unë 
kultivoj një sipërfaqe prej 3.5 
dynymësh sera, ku mbjell tran-
gull kornishon dhe arrij një pro-
dhim mbi 50 tonë. Prodhimin e 
kam të kontraktuar për eksport 
në Austri që nga mbjellja e fi-
danit”, shprehet ai.

Pas përfundimit të sezonit të 
trangullit, fermeri po përgatit 
serat për mbjelljen e lakrës, e 
cila gjithashtu ka treg të sigurt. 
Ndërkohë, në fushë ka kul-
tivuar domate, të cilat pritet 
të dalin në tregun vendas dhe 

atë të eksportit në ditët në vi-
jim. Megjithatë, pavarësisht 

prodhimit të bollshëm dhe 
tregut të garantuar, problemi 
kryesor për fermerin mbetet 
infrastruktura rrugore. Rru-
ga që lidh parcelat dhe serat 
me zonat e banuara është në 
gjendje të amortizuar dhe 

gjatë reshjeve të shiut bëhet 
pothuajse e pakalueshme.

Sipas fermerit kjo rrugë do 
t’u shërbente jo vetëm fermer-
ëve, por edhe të gjithë ban-
orëve të zonës, duke ndikuar 
drejtpërdrejt në uljen e kostove 
të transportit dhe rritjen e efik-
asitetit të punës në bujqësi.

Inflacion

A rrezikojmë rritjen e çmimeve kur të hymë në BE?!
Anëtarësimi në BE përfaqëson një transformim të madh ekonomik dhe institucional për Shqipërinë. Ndërsa debati 

publik shpesh përqendrohet tek efektet ekonomike afatshkurtra, provat tregojnë se përfitimet më të rëndësishme 
afatgjata do të vijnë nga forcimi i institucioneve dhe jo nga ndryshimet e menjëhershme makroekonomike.

Shqipëria hyn në fazën 
përfundimtare të procesit të 
anëtarësimit në BE nga një 
pozicion i fortë stabiliteti mak-
roekonomik. Rritja ekonomike 
është ndër më të lartat në Eu-
ropë, inflacioni mbetet i kon-
trolluar, borxhi publik është 
ulur dhe bilancet e jashtme 
janë përmirësuar.

Megjithëse këto kushte 
mbështesin anëtarësimin, kon-

vergjenca afatgjatë me BE-
në do të varet më shumë nga 
forcimi i institucioneve sesa 
nga stabilizimi i mëtejshëm 
makroekonomik.

Analiza gjen pak prova që 
anëtarësimi në BE shkakton 
inflacion të qëndrueshëm. 
Përvojat e Sllovenisë, Kroa-
cisë dhe Bullgarisë tregojnë 
se inflacioni pas anëtarësim-
it është nxitur kryesisht nga 
goditjet globale, kërkesa 
e brendshme dhe çmimet e 
energjisë.

Kuadri aktual i Shqipërisë 
për shënjestrimin e inflacionit, 
politika monetare dhe shkalla 
e lartë e integrimit ekono-
mik me BE-në sugjerojnë se 
anëtarësimi ka pak gjasa të kri-
jojë presione të qëndrueshme 
inflacioniste.

Përfitimet kryesore të 
anëtarësimit në BE burojnë 
nga reformat institucionale. 
Procesi i anëtarësimit kërkon 
një sistem gjyqësor më të pa-
varur, me më shumë transpar-
encë, një administratë publike 
më profesionale dhe masa më 
të forta kundër korrupsionit.

Përvoja e zgjerimeve të më-
parshme tregon se këto reforma 
rrisin besimin e investitorëve, 
ulin kostot, forcojnë të drejtat 
e pronës dhe mbështesin rritjen 
afatgjatë të produktivitetit. 
Edhe pse Shqipëria ka bërë 
progres, sfidat mbeten në kon-
trollin e korrupsionit, shtetin e 
së drejtës dhe llogaridhënien 
publike.

Tranzicioni sjell rreziqe, 
përfshirë emigrimin e fuq-
isë punëtore, presionin mbi 
bizneset e vogla, pabarazitë 
rajonale, rritjen e kostove 
të pronave dhe reduktimin e 
fleksibilitetit të pavarësisë 
politike.

Megjithatë, përvoja 
ndërkombëtare sugjeron se 
këto sfida zakonisht tejkalo-
hen nga përfitimet afatgjata që 
sjell forcimi i institucioneve, 
qeverisja më e mirë dhe inte-
grimi më i thellë në tregun e 
përbashkët europian.

 Stabiliteti 
makroekonomik
Shqipëria ruan një nga pozi-

cionet makroekonomike më të 

forta në Europë. E mbështetur 
nga këto kushte të favorshme, 
qeveria po ndjek reforma am-
bicioze me synimin për t’u 
anëtarësuar në Bashkimin Eu-
ropian deri në vitin 2030. Rrit-
ja ekonomike pritet të mbetet 
e fortë, rreth 3.5–3.6% gjatë 
viteve 2025–2026, megjithëse 
rreziqet që vijnë nga mjedisi i 
jashtëm janë shtuar.

Shqipëria ka hapur të 33 
kapitujt e negociatave dhe tre 
prej tyre tashmë janë mbyllur. 
Reformat janë të përqendru-
ara në përmirësimin e klimës 
së biznesit, forcimin e kapi-
talit njerëzor, avancimin e dix-
hitalizimit dhe konsolidimin e 
shtetit të së drejtës.

Këto përpjekje mbështeten 
nga 922 milionë euro në kuadër 
të Planit të Rritjes së BE-së për 
Ballkanin Perëndimor. Fondi 
Monetar Ndërkombëtar (FMN) 
ka publikuar projeksione 
ekonomike për Shqipërinë deri 
në vitin 2030, të cilat tregojnë 
prirje pozitive dhe sugjerojnë 
stabilitet makroekonomik.

Pavarësisht këtij progresi, 
mbeten sfida të rëndësishme 
strukturore. Rritja e produk-
tivitetit vazhdon të jetë e ku-
fizuar, të ardhurat për frymë 
mbeten dukshëm nën mesatar-
en e BE-së dhe ende ekzistojnë 
boshllëqe në kapitalin njerëzor, 
qeverisje dhe në rregullimin e 
biznesit.

 
Inflacioni
Vetë anëtarësimi në Bash-

kimin Europian nuk pritet të 
shkaktojë një rritje të madhe 
ose të përhershme të inflacionit 
në Shqipëri.

Shqipëria nuk do ta adop-
tonte automatikisht Euron me 
hyrjen në BE, pasi ky është 
një proces i veçantë që kërkon 
përmbushjen e kritereve të in-
flacionit, disiplinës fiskale, 
stabilitetit të kursit të këmbimit 
dhe normave të interesit.

Përveç këtyre kritereve, 
merren parasysh edhe faktorë 
të tjerë që lidhen me integrimin 
dhe konvergjencën ekonomike. 

Tabela më poshtë paraqet afa-
tin ndërmjet anëtarësimit në 
BE dhe adoptimit të Euros 
nga vendet që janë anëtarë-
suar së fundmi në Bashkimin 
Europian.

“Pragjet ekonomike të 
Maastricht-it”, të njohura 
zyrtarisht si kriteret e kon-
vergjencës për euron, janë një 
grup prej pesë treguesish mak-
roekonomikë të vendosur nga 
Traktati i Maastricht-it në vitin 
1992.

Shtetet anëtare të BE-së 
duhet t’i përmbushin këto 
kushte për të dëshmuar stabi-
litet ekonomik përpara se të 
mund të adoptojnë ligjërisht 
euron.

Inflacioni para dhe 
pas anëtarësimit 
në BE
Përvoja e Kroacisë, Sllo-

venisë dhe Bullgarisë tregon se 
anëtarësimi në Bashkimin Eu-
ropian ose në Eurozonë nuk ka 
shkaktuar, në vetvete, periudha 
të gjata inflacioni të lartë.

Grafikët, të bazuar në të 
dhëna të Bankës Botërore dhe 
FMN-së, tregojnë se inflacioni 
rreth periudhës së anëtarësimit 
ka qenë përgjithësisht i kon-
trolluar dhe se rritjet më të 
mëdha të çmimeve kanë ndod-
hur gjatë goditjeve të gjera 
ndërkombëtare dhe jo si pasojë 
e drejtpërdrejtë e anëtarësimit 
në BE.

Kjo është veçanërisht e 
rëndësishme për Shqipërinë. 
Anëtarësimi mund të ndikojë 
në disa çmime specifike dhe 
të përshpejtojë konvergjencën 
graduale të nivelit të çmi-
meve, por kushtet aktuale 
makroekonomike nuk tregojnë 
rrezik për një rritje të përgjith-
shme dhe të menjëhershme të 
inflacionit.

Shqipëria hyn në procesin 
e anëtarësimit me një mjedis 
inflacioni më të qëndrueshëm 
se shumë vende të tjera që iu 
bashkuan më parë BE-së. Infla-
cioni ka mbetur i ulët dhe pritet 
të vazhdojë të jetë pranë objek-
tivit të Bankës së Shqipërisë.

Falë kuadrit të objektivimit 
të inflacionit, kursit fleksibël 
të këmbimit dhe integrimit të 
fortë me tregjet e BE-së, Shq-
ipëria është në një pozicion të 
favorshëm për të ruajtur stabi-
litetin e çmimeve.

Për më tepër, një pjesë e 
madhe e përshtatjes ekonomike 
që lidhet me integrimin euro-
pian ka ndodhur tashmë. Si 
partneri më i madh tregtar dhe 
investues i Shqipërisë, Bash-
kimi Europian ka ndikuar prej 
kohësh në zhvillimin ekono-
mik dhe rregullator të vendit.

Për pasojë, anëtarësimi do të 
thellonte një proces integrimi 
ekzistues dhe jo të shkaktonte 
një tronditje të papritur ekono-
mike, duke zvogëluar rrezikun 
e presioneve të menjëhershme 
inflacioniste.

Megjithatë, disa rreziqe in-

flacioniste mbeten. Investimet 
e financuara nga BE-ja mund 
të rrisin përkohësisht kostot 
e ndërtimit dhe kërkesën për 
fuqi punëtore, ndërsa emi-
grimi dhe kërkesa më e lartë 
për banesa mund të ushtrojnë 
presion mbi pagat dhe çmimet 
e pronave.

 
PBB për frymë dhe 
rritja ekonomike
Që nga anëtarësimi në BE, 

shtetet e reja anëtare kanë 
përjetuar përfitime të konsid-
erueshme ekonomike. PBB-ja 
për frymë është rritur mesatar-
isht me 27%, ndërsa normat e 
rritjes ekonomike kanë qenë 
rreth 2 pikë përqindje më të 
larta sesa do të kishin qenë 
jashtë BE-së.

Këto përfitime kanë përsh-
pejtuar konvergjencën ekono-
mike në Europë. Polonia dhe 
Malta më shumë se dyfishuan 
madhësinë e ekonomive të tyre 
brenda 20 viteve nga anëtarësi-
mi, ndërsa ekonomia e Sllova-
kisë u zgjerua me 80%.

Grafiku 5 nxjerr në pah 
diferenca të konsiderueshme 
të të ardhurave në Europë. 
PBB-ja për frymë e Shqipërisë 
mbetet rreth një e katërta e 
nivelit aktual të SHBA-së, e 
krahasueshme me nivelin e të 
ardhurave amerikane në fillim 
të viteve 1950 dhe e ngjashme 
me vendet e tjera kandidate për 
anëtarësim në BE.

Në kontrast, anëtarët më 
të rinj të BE-së renditen në 
grupin e vendeve me të ard-
hura të mesme, ndërsa vendet 
anëtare më të vjetra regjis-
trojnë nivele dukshëm më të 
larta të të ardhurave. Ky mod-
el sugjeron se pjesëmarrja në 
Tregun e Përbashkët, fondet e 
BE-së, investimet e huaja dhe 
konvergjenca institucionale 
mund të mbështesin rritjen 
afatgjatë.

Për Shqipërinë, grafiku 
ilustron si shkallën e hende-
kut zhvillimor, ashtu edhe 
potencialin për konvergjencë 
ekonomike. Arritja e niveleve 
të të ardhurave të vendeve të 
reja anëtare të BE-së do të 
kërkojë rritje të vazhdueshme 
të produktivitetit, më shumë 
investime, eksporte me vlerë 
më të lartë të shtuar dhe insti-
tucione më të forta.

Tregtia
Tregtia me vendet e Bash-

kimit Europian në vitin 2025 
përbënte 57.0% të tregtisë to-
tale të Shqipërisë. Gjatë kësaj 
periudhe, 72.5% e eksporteve 
dhe 51.0% e importeve kry-
heshin me vendet e BE-së.

Shkalla e hapjes së ekono-
misë shqiptare (eksporte plus 
importe në raport me PBB-në) 
arriti në 79.5% në vitin 2024. 
Megjithatë, Shqipëria regjistroi 
deficit tregtar prej 1.9 miliardë 
eurosh me BE-në.

Meqenëse Shqipëria tashmë 
gëzon akses preferencial në një 

pjesë të madhe të tregut euro-
pian, përfitimet kryesore nga 
anëtarësimi nuk do të vijnë nga 
ulja e barrierave jotarifore, si 
certifikimi i produkteve, pro-
cedurat doganore, dallimet 
rregullatore, kostot e pagesave 
dhe logjistikës.

Në afat të shkurtër, importet 
mund të rriten më shpejt se 
eksportet. Gjatë periudhës së 
anëtarësimit dhe viteve të para 
pas tij, Shqipëria pritet të im-
portojë më shumë makineri, 
pajisje prodhuese, materiale 
ndërtimi dhe infrastrukture, 
mallra konsumi, teknologji 
mjedisore dhe shërbime. Si 
pasojë, deficiti tregtar mund të 
zgjerohet fillimisht.

Në afat të mesëm dhe të 
gjatë, anëtarësimi në BE pritet 
të rrisë eksportet dhe inves-
timet përmes integrimit më 
të thellë në tregun europian. 
Turizmi, eksporti i shërbimeve 
dhe Investimet e Huaja Direkte 
mund të rriten ndjeshëm.

Sipas modelimeve të Bankës 
Botërore, ulja e vonesave ku-
fitare në Ballkanin Perëndimor 
mund të rrisë PBB-në deri në 
3%, ndërsa anëtarësimi në BE 
mund të shtojë edhe 6% të tjera 
përmes integrimit më të thellë 
ekonomik.

Megjithatë, eksportet shq-
iptare mbeten strukturalisht 
të cenueshme. Shërbimet, 
veçanërisht turizmi, përbëjnë 
rreth 80% të eksporteve to-
tale, ndërsa eksportuesit në 
sektorin e prodhimit kanë 
vlerë të shtuar të ulët dhe fuqi 
të kufizuar në përcaktimin e 
çmimeve.

Gjithashtu, Banka e Shq-
ipërisë konfirmon se të ardhurat 
nga turizmi përfaqësojnë 55% 
të eksporteve. Një sfidë shtesë 
është forcimi i Lekut, i cili 
mund të dëmtojë konkurruesh-
mërinë e eksporteve shqiptare.

Përfitimet e 
anëtarësimit në BE
Anëtarësimi në BE nuk do 

të zëvendësonte institucionet 
shqiptare me institucione eu-
ropiane, por do t’i integronte 
ato në një kornizë të përbash-
kët ligjore, monitorimi dhe 
llogaridhënieje. Përfitimet 
kryesore institucionale përf-
shijnë forcimin e shtetit ligjor, 
transparencës dhe cilësisë së 
qeverisjes.

Të drejtat e pronës 
dhe Kadastra
Anëtarësimi në BE do të 

inkurajonte përfundimin dhe 
dixhitalizimin e regjistrimit 
të tokës, qartësimin e të dhë-
nave të pronësisë, forcimin e të 
drejtave pronësore dhe zgjid-
hjen më të shpejtë të mosmar-
rëveshjeve.

Megjithëse 91% e tokës në 
Shqipëri është e regjistruar, 
vetëm 43% e titujve të pronë-
sisë janë dixhitalizuar, duke 
kufizuar mbrojtjen efektive të 
të drejtave të pronës. Kjo linjë 

veprimi do të ulë pasigurinë 
ligjore, do të përmirësojë ak-
sesin në financim, do të tërheqë 
më shumë investime dhe do ta 
bëjë më të vështirë fshehjen e 
pasurive të paligjshme.

Sistemi gjyqësor 
i pavarur dhe 
i parashikueshëm
BE kërkon një sistem gjy-

qësor të pavarur, të financ-
uar mirë dhe efikas, i aftë 
të zbatojë ligjet në mënyrë 
të barabartë dhe të zgjidhë 
çështjet brenda afateve të 
arsyeshme.

Sistem më i gjerë 
kundër korrupsionit
Integrimi europian do ta 

zhvendoste fokusin nga ndjek-
ja penale e rasteve individuale 
drejt parandalimit institucio-
nal të korrupsionit. Reformat 
do të forconin transparencën, 
kontrollin e konflikteve të in-
teresit, deklarimin e pasurive 
dhe mbrojtjen e sinjalizuesve 
(Whistleblower)

Më shumë 
transparencë në 
Prokurimet Publike 
dhe PPP-të
Rregullat e BE-së kërkojnë 

procese të hapura, konkurruese 
dhe të paanshme për proku-
rimet publike dhe Partneritetet 
Publike-Private.

Kjo është veçanërisht e 
rëndësishme duke pasur para-
sysh se prokurimet publike 
përbënin 16.5% të PBB-së 
së Shqipërisë në vitin 2024, 
ndërsa vazhdojnë të ekzistojnë 
shqetësime lidhur me nivelin 
e ulët të konkurrencës dhe 
mbikëqyrjen e pamjaftueshme 
të Partneriteteve Publike-
Private (PPP-ve). Kjo mund 
të ulë kostot e projekteve, të 
përmirësojë cilësinë e investi-
meve publike dhe të kufizojë 
favorizimin politik.

Rritja e 
profesionalizmit 
të Administratës 
Publike
Anëtarësimi do të nxisë një 

administratë publike më pro-
fesionale, të bazuar në meritë, 
promovime transparente dhe 
vazhdimësi institucionale. Kjo 
do të përmirësonte zbatimin e 
politikave dhe cilësinë e shër-
bimeve publike.

Kontrolle më të 
forta mbi paratë 
publike
BE do të sjellë mekaniz-

ma shtesë mbikëqyrjeje fi-
nanciare përmes auditimeve 
kombëtare dhe europiane. 
Këto kontrolle ndihmojnë në 
parandalimin e mashtrimit, 
rikuperimin e fondeve të 
keqpërdorura dhe mbrojtjen 
e integritetit të projekteve të 
financuara nga BE-ja.

Hartim më i mirë i 
ligjeve dhe 
konsultim publik
Standardet europiane pro-

movojnë ligjbërje të hapur dhe 

(Vijon në faqen 7)

inovacion

Ushqyerja e 10 miliardë njerëzve do të kërkojë 
teknologji të reja

Startup-et po ndërthurin IA-në dhe gjenetikën për të prodhuar më shumë ushqim me më pak kosto, 
shkruan The Economist

Investimet globale në ino-
vacionin bujqësor tejkaluan 16 
miliardë dollarë në vitin 2025, 
sipas një raporti të Agfunder, 
një kompani e kapitalit sipër-
marrës.

Nga kjo shumë, 9 miliardë 
dollarë u destinuan për kër-
kime të reja që synojnë rritjen 
e rendimentit në bujqësi, nga 
2.5 miliardë dollarë në vitin 
2016.

Rritja e investimeve vjen në 
një moment të përshtatshëm. 

Tregjet ushqimore janë për-
ballur me luhatje të forta vitet 
e fundit, fillimisht si pasojë e 
pandemisë globale, më pas për 
shkak të luftës në Ukrainë dhe 
tani nga konflikti i ri në Lind-
jen e Mesme.

Për më tepër, ngrohja 
globale po shkakton thatësira, 
kripëzim të tokave dhe mot 
gjithnjë e më të paqëndrueshëm 
e ekstrem. Megjithatë, bazat e 
prodhimit ushqimor nuk janë 
transformuar rrënjësisht që nga 
mesi i shekullit XX.

Për fat të mirë, pasiguria 
mund të nxisë zhvillimin e 
teknologjive që sjellin ndry-
shime rrënjësore. Inves-
timet globale në teknologjitë 
agroushqimore u rritën 
ndjeshëm në vitin 2021 si pa-
sojë e pandemisë së Covid-19, 
duke kaluar nga 22 miliardë 
dollarë në vitin 2019 në një 
rekord prej 55 miliardë dol-
larësh.

“Paqëndrueshmëria është 
shumë e keqe për njerëzit 
që duan të ushqehen, por 
është e mirë për përhapjen e 

teknologjive të reja”, thotë 
Adam Anders, partner drej-
tues në Anterra Capital, një 
kompani holandeze e kapitalit 

sipërmarrës e specializuar në 
teknologjitë ushqimore dhe 
bujqësore.

Në F&A Next, një takim 
i mbajtur muajin e kaluar në 
Universitetin dhe Qendrën 
Kërkimore të Wageningen në 
Holandë, ku morën pjesë më 
shumë se 600 figura të rëndë-
sishme dhe investitorë të sek-
torit të teknologjisë bujqësore, 
përfshirë mbi 200 startup-e, u 
evidentuan disa tendenca krye-
sore.

Inovatorët po zhvillojnë 
pesticide që imitojnë moleku-
lat e gjetura në natyrë, duke u 
mbështetur në një kuptim më 
të mirë të mënyrës se si këto 
molekula mbrojnë bimët.

Të frymëzuar nga zhvillimi 
i mjekësisë së personalizuar 
për njerëzit, ata po projektojnë 
gjithashtu plehra, pesticide dhe 
produkte të tjera për bujqësinë 
të përshtatura për parcela të 
veçanta, bazuar në gjenetikën 
e bimëve dhe kushtet specifike 
mjedisore.

“Fokusi te qëndrueshmëria 
po zhvendoset nga ideja ‘duhet 

të kujdesemi për mjedisin’ drejt 
realitetit se ‘çmimet do të rriten 
në nivele të larta për shkak të 
ndryshimeve klimatike’”, thotë 

Cindy Gerhardt nga Planet-B.
io, një përshpejtues holandez i 
bioteknologjisë industriale.

“Nuk bëhet më fjalë për 
parandalimin e ndryshimeve 
klimatike. Bëhet fjalë për për-
ballimin e tyre dhe gjetjen e 
zgjidhjeve, sepse përndryshe 
çmimet do të rriten tepër.”

Për disa, kjo nënkupton 
rritjen e rendimentit dhe uljen e 
humbjeve përmes zhvillimit të 
alternativave ndaj pesticideve 
dhe plehrave sintetike që kanë 
dominuar bujqësinë që nga 
Revolucioni i Gjelbër në mesin 
e shekullit XX.

B-COS, një kompani e kri-
juar nga Universiteti i Gentit, 
po përdor inxhinierinë gjene-
tike për të modifikuar baktere 
që prodhojnë molekula kimiki-
sht të ngjashme me kitinën, një 
përbërës që gjendet në skeletin 
e jashtëm të insekteve dhe në 
muret qelizore të kërpudhave.

Bimët e domates dhe pa-
tates, kur spërkaten me këto 
molekula, “mashtrohen” duke 
menduar se janë nën sulm dhe 
aktivizojnë mbrojtjen e tyre 

natyrore ndaj patogjenëve. B-
COS po e zbaton këtë qasje në 
dy produkte të reja: njëri për të 
përmirësuar rritjen dhe rezis-
tencën ndaj thatësirës, ndërsa 
tjetri, sipas kompanisë, mund 
të ulë sëmundjet me 40-50%.

Në mënyrë të pashmang-
shme, startup-et po eksplorojnë 
mundësitë që ofron Inteligjenca 
Artificiale. Shumë prej tyre be-
sojnë se ajo do të përshpejtojë 
ndryshimet në një sektor që 
historikisht ka qenë i ngadaltë 
në reforma.

“Ajo do t’i ndihmojë 
fermerët të lidhin atë që ndodh 
në çdo metër katror të tokave 
të tyre me gjëra si parashikimet 
e motit, ruajtjen e karbonit në 
tokë dhe kërkesat e konsuma-
torëve”, thotë Anders.

 
Bujqësia precize
Ideja e përgjithshme e kësaj 

lloj “bujqësie precize” është 
mbledhja e një sasie të madhe 
të dhënash për gjithçka, nga 
kushtet mjedisore të parcelave 
të veçanta, si lagështia, niveli i 
rrezatimit UV, temperatura e të 
tjera, deri te sekuencat gjene-
tike të baktereve dhe patogje-
nëve të pranishëm në tokë, si 
dhe të vetë bimëve.

Këto të dhëna përpuno-
hen më pas nga algoritme që 
bëjnë parashikime për kushtet 
dhe trajtimet më të mira, me 
synimin për të siguruar ren-
dimentin më të lartë ose pro-
dhimin me cilësinë më të mirë.

Për shembull, EVJA, një 
kompani italiane, përdor sen-
sorë të vendosur në ara për të 
mbledhur të dhëna mbi kushtet 
mjedisore lokale. Këto të dhë-
na përfshihen në një model të 
IA-së, i cili nxjerr parashikime 
për rrezikun e mykut pluhur, 
kalbëzimit gri dhe sëmundjeve 
të tjera.

Sistemi mund të parashikojë 
gjithashtu rendimentin e të ko-
rrave, kërkesën për ujë dhe 
emetimet e karbonit.

Davide Parisi, drejtori 
ekzekutiv i kompanisë, thotë 
se klientët e saj kanë ulur për-
dorimin e ujit dhe plehrave deri 
në 40%, ndërsa kanë rritur ren-
dimentin e perimeve me gjethe, 
domateve dhe patateve.

Soilytix, kompani biote-
knologjike me seli në Hamburg, 
po bën diçka të ngjashme, por 
nën tokë. Ajo analizon ADN-
në e mikrobeve të pranishme 
në mostrat e tokës dhe identi-
fikon patogjenët.

Më pas, Soilytix e përdor 
këtë informacion për t’u dër-
guar fermerëve rekomandime 
se cilat varietete farash duhet 
të mbjellin në secilën parcelë, 
si edhe për të sugjeruar si të 
përshtatin përdorimin e pesti-
cideve me kushtet në të cilat do 
të rriten bimët. Ashtu si EVJA, 
Soilytix analizon gjithashtu 
sasinë e karbonit që ruhet në 
një parcelë.

Startup-e të tjera po për-
dorin teknologji të avancuara 
të përmirësimit gjenetik dhe 
mjete digjitale për të prod-
huar kultura më ushqyese, më 
rezistente ndaj klimës dhe me 
rendimente më të larta. Pádraic 
Flood, gjenetist bimësh, ka 
themeluar Aardaia, një startup 
me seli në kampusin e Univer-
sitetit dhe Qendrës Kërkimore 
të Wageningen.

Grupi po mbikëqyr aardak-
er-in, një “patate proteinike” 
të egër, për të cilën Dr Flood 
thotë se ka potencialin të prod-
hojë disa herë më shumë pro-
teinë për hektar sesa soja. Sot, 
aardaker-i, që ka një shije arre 
mes patates dhe gështenjës së 
ëmbël, mblidhet kryesisht në 
natyrë, por në shekullin XVIII 
kultivohej në mënyrë tregtare 
në Holandë.

Dr Flood po e përshpej-
ton përmirësimin gjenetik të 
aardaker-it (një bimë e egër 
me zhardhokë të pasur me pro-
teina) në dhoma rritjeje: duke 
manipuluar shpeshtësinë dhe 

sasinë e dritës ndaj së cilës 
ekspozohen bimët, si dhe tem-
peraturën dhe lagështinë në 
këto dhoma, ai mund të rrisë 
pesë breza bimësh në vit, në 
vend të vetëm një brezi.

Ai përdor machine learning 
për të lidhur të dhënat gjene-
tike të bimëve të veçanta me 
rendimentin, shijen dhe përm-
bajtjen e proteinave.

Në këtë mënyrë, ai mund të 
zgjedhë më mirë se cilat bimë 
të kryqëzojë për të prodhuar 
një aardaker të përmirësuar, 
me kombinimin e duhur të 
rendimentit, shijes dhe vlerave 
ushqyese.

Dr Flood thotë se tashmë ka 
varietete që prodhojnë zhard-
hokë me rendiment rreth dh-
jetë herë më të lartë se bimët e 
egra dhe shpreson ta përmirë-
sojë edhe më tej këtë rezultat.

Radicle Crops, një tjetër 
startup holandez, po ndjek 
një qasje të ngjashme për të 
përmirësuar kinoan, gjithashtu 
një kulturë me përmbajtje të 
lartë proteinash, por që ka edhe 
avantazhin shtesë se përmban 
të nënta aminoacidet thelbë-
sore për të cilat trupi i njeriut 
ka nevojë, por nuk mund t’i 
prodhojë vetë.

Kompania po zhvillon va-
rietete rezistente ndaj ndryshi-
meve klimatike, të përshtatura 
për mjedise të ndryshme. Ajo 
ka nisur hedhjen në treg të 
një varieteti hibrid, për të ci-
lin thotë se jep 25-45% më 
shumë drithë se varietetet e 
mëparshme dhe konkurron më 
mirë me barërat e këqija.

Megjithatë, rruga përpara 
mbetet e gjatë. Në vitin 2024, 
kompanitë e teknologjisë bu-
jqësore tërhoqën vetëm 1.3% 
të financimit global të kapi-
talit sipërmarrës në fazat e 
hershme, megjithëse bujqësia 
përbën rreth 4% të PBB-së 
globale.

Inovacionet e teknologjisë 
së lartë do të depërtojnë filli-
misht në tregjet e zhvilluara, 
përpara se të përhapen gradu-
alisht në vendet në zhvillim. 
Por nëse shkencëtarët e labo-
ratorëve arrijnë të realizojnë 
synimet e tyre dhe financimet 
vazhdojnë të rrjedhin, një 
epokë e re e bujqësisë precize 
po afron.

"Monitor"

A rrezikojmë rritjen e çmimeve kur të hymë në BE?!të bazuar në evidencë, përmes 
konsultimeve publike, analiza-
ve të ndikimit dhe mbikëqyrjes 
parlamentare. Kjo mund të 
përmirësojë cilësinë dhe qën-
drueshmërinë e politikave 
publike.

 
Disavantazhet 
e mundshme të 
anëtarësimit në BE

Emigrimi i shpejtë 
dhe largimi 
i kapitalit njerëzor 
të kualifikuar
Liria e lëvizjes në BE mund 

të përshpejtojë emigrimin e 
të rinjve dhe punonjësve të 
kualifikuar, duke përkeqësuar 
mungesat ekzistuese të fuqisë 
punëtore në sektorë si shënde-

tësia, arsimi, inxhinieria dhe 
administrata publike.

Me më shumë se një të 
tretën e shqiptarëve që jetojnë 
tashmë jashtë vendit, emi-
grimi i mëtejshëm mund të 
ngushtojë bazën tatimore, të 
përshpejtojë plakjen e popull-
sisë dhe të dobësojë kapacite-
tin institucional.

Presion mbi 
NVM-të dhe 
fermerët shqiptarë
Anëtarësimi në BE do t’i ek-

spozonte bizneset dhe fermerët 
shqiptarë ndaj konkurrencës 
më të madhe, duke kërkuar 
njëkohësisht përmbushjen e 
standardeve më të rrepta. Si-
pas Unionit të Prodhuesve 

Shqiptarë, vetëm 15% e biz-
neseve janë të përgatitura për 
BE-në, ndërsa rreth 98% nuk 
kanë kapacitet financiar për të 
përballuar vetë kostot e trans-
formimit.

Shpërndarje 
e pabarabartë 
e përfitimeve
Përfitimet e anëtarësimit në 

BE nuk pritet të shpërndahen 
njësoj në të gjitha rajonet dhe 
grupet shoqërore. Zonat urbane, 
punonjësit e kualifikuar dhe 
pronarët e pasurive kanë gjasa 
të përfitojnë më shumë, ndërsa 
rajonet e largëta, fermerët e 
vegjël dhe punonjësit me kuali-
fikim të ulët mund të përfitojnë 
më pak.

Pronat mund 
të bëhen më pak 
të përballueshme
Anëtarësimi në BE mund 

të rrisë kërkesën për prona 
banimi, tregtare, bujqësore 
dhe turistike nga investitorët 
e huaj dhe diaspora shqiptare. 
Kjo mund të çojë në rritje të 
çmimeve të pronave më shpe-
jt se pagat, duke favorizuar 
pronarët ekzistues dhe duke e 
bërë strehimin më të vështirë 
për qiramarrësit dhe familjet 
e reja.

Kostot e 
konsiderueshme 
administrative 
dhe fiskale
Zbatimi i legjislacionit të 

(Vijon nga faqja 6)

BE-së kërkon kapacitete të 
konsiderueshme administra-
tive në fusha si rregullimi i 
mjedisit, prokurimet publike, 
politika e konkurrencës, au-
ditimi dhe menaxhimi i pro-
grameve. Këto kërkesa mund 
të ushtrojnë presion shtesë 
mbi financat publike dhe 
të kufizojnë fleksibilitetin 
fiskal.

Humbja e 
hapësirës për 
politika 
kombëtare 
të pavarura
Anëtarësimi në BE 

kërkon respektimin e rregul-
lave europiane për tregtinë, 
konkurrencën, ndihmën 

shtetërore, prokurimet pub-
like dhe rregullimin finan-
ciar. Kjo rrit transparencën 
dhe konkurrencën, por kufi-
zon aftësinë e qeverisë për 
të mbështetur në mënyrë 
selektive sektorë apo kom-
pani vendase.

Pritshmëritë
Anëtarësimi në BE për-

faqëson një transformim të 
madh ekonomik dhe institu-
cional për Shqipërinë.

Ndërsa debati publik 
shpesh përqendrohet tek efek-
tet ekonomike afatshkurtra, 
provat tregojnë se përfitimet 
më të rëndësishme afatgjata do 
të vijnë nga forcimi i institu-
cioneve dhe jo nga ndryshimet 
e menjëhershme makroekono-
mike.

"Monitor"

bujqësi

Çmimet rriten, masat mungojnë - Greqia 
ul çmimet e mbi 1600 produkteve, 
Shqipëria vetëm i numëron në platformë

Ibrahimaj në shkollën profesionale 
“Mihal Shahini” në Cërrik: 60% e të 
diplomuarve gjejnë punë

Në raftet e marketeve dhe 
supermarketeve qytetarët 
shqiptarë e ndjejnë çdo ditë e 
më shumë rritjen e kostove të 
jetesës.

Ndërsa qeveria po ndërton 
një platformë për monitorimin 
dhe krahasimin e çmimeve 
duke nisur nga vaji makarona 
oriz miell, fruta perime e deri 
tek detergjentët, në Greqi shteti 
ka ndërhyre për uljen e çmi-
meve në qindra produkteve.

Pyetja qëndron nëse për 
qytetarin shqiptarë mjafton 
vetëm transparenca apo edhe 
dhe marrja e masave konkrete.

Në këtë situatë të rritjeve 
të çmimeve ku inflacioni 
kapërcen dhe objektivat e ven-
dosura nga qeveritë, shumë 
shtete në Europë dhe botë 
kanë ndërhyrë me kufizime 
dhe subvencione duke nisur 
nga ulja e TVSH për produk-
tet ushqimore dhe vendosjen 
e tavaneve për produkte të 
caktuara.

Masa më e fundit është 
marrë nga shteti grek i cili pa-
varësisht uljeve të mëparshme 
nëpërmjet një marrëveshje 
ndikoi në uljen e çmimeve të 
më shumë se 1,600 produkte 
bazë konsumi nga 5-7% e deri 
në 30% në disa raste.

Por ndonëse në Shqipëri 

çmimet janë rritur ndjeshëm 
reflektuar në inflacion, i cili në 
korrik në 3.4% dhe ushqimet 
përbënin pothuajse gjysmën, 

qeveria kërkon të identifikojë 
hallkën ku çmimi shumëfisho-
hen dhe nëse në këtë zinxhir 
krijohen marzhe të pajustifi-
kuara.

Ndërsa ekspertët kërkoj-
në një marrje të masave në 
mënyrë direkte, vetë Ministrja 
e Ekonomisë deklaroi për Top 
Channel se shteti nuk është i 
informuar në vazhdimësi për 
të gjitha çmimet e produkteve 
ndaj duhen studime të tilla 
më të thelluara ndërkohë që 
qytetarët do të vijojnë të pa-

guajnë më shtrenjtë.
Vet INSTAT në raportin 

e tregtisë së jashtme bënë të 
ditur se 1 në 3 produkte është 

importuar. Për ekspertët e 
tregut ky fakt duhet të përkthe-
hej në produkte më të lira për 
konsumatorët si pasojë e zhv-
lerësimit të euros, që i ka bërë 
importuesit më të favorizuarit 
këto kohë.

Me vendimin më të fun-
dit qeveria nuk garanton 
nëse çmimet do jenë më të 
larta apo të ulëta por in-
formacion 360 gradë për 
arsyet e rritjes së çmimeve 
dhe uron të ushtrojë presion 
vetëm me kontrollet.

Arsimi profesional po 
tërheq gjithnjë e më shumë të 
rinj sepse bashkon mësimin 
me praktikën, teknologjinë dhe 
tregun e punës.

Ministrja e Ekonomisë dhe 
Inovacionit, Delina Ibrahimaj 
ishte në shkollën profesionale 
“Mihal Shahini” në Cërrik, ku 
të rinjtë që zgjedhin bujqësinë 
dhe veterinarinë mësojnë në 
laboratorë, serra, përdorin 
teknologji të reja dhe njohu-
ritë e marra në shkollë i zhvil-
lojnë më tej përmes praktikës 
në biznes.

Sipas ministres Ibrahimaj 
rezultati është konkret, pasi 
mbi 60% e të diplomuarve gje-
jnë një vend pune, ndërsa të 
tjerë zgjedhin të vijojnë studi-
met në universitet.

“Arsimi profesional po 
rritet dhe ka një arsye për këtë, 
sepse shkolla profesionale nuk 
është vetëm bankë dhe libër. 
Shkolla profesionale është 
praktikë, është profesion, është 
lidhje direkte me teknologjinë 
dhe me tregun e punës. Këtu në 
shkollën profesionale ‘Mihal 
Shahini’ në Cërrik, nxënësit 
e bujqësisë dhe veterinarisë 
mësojnë në laborator, në serra 
dhe në tokë didaktike. Përdorin 
sensorë për analizën e tokës 
dhe teknologjitë të reja në re-
alitet virtual. Ato që nxënësit 
mësojnë këtu e praktikojnë në 
biznes”, shtoi Ibrahimaj.

Sipas ministres, janë 30 biz-

nese të cilat janë të ndërlidhura 
me shkollën, me të cilat nxë-
nësit mësojnë, por edhe bizne-
set përfitojnë nga profesionistë 
që tashmë janë të edukuar dhe 
të trajnuar në fushën e tyre të 
përgjegjësisë.

“Mbi 60% e nxënësve që 
edukohen këtu në Cërrik gje-
jnë një vend pune menjëherë, 
ndërsa pjesa tjetër zgjedh të 
shkojë në universitet”, infor-
moi Ibrahimaj.

Profilet bujqësore dhe 
veterinare, sipas saj, janë 
shumë interesante për të 
gjithë nxënësit.

“Ndaj dhe unë dua të nxis 
të gjithë prindërit të cilët janë 
të interesuar t’i japin fëmijës 
një profesion. Regjistrimet 
janë të hapura deri në datën 30 
shtator. Dua t’ju nxis të bëni 
zgjedhjen e duhur për fëmijën 
tuaj pasi arsimi profesional 

është e ardhmja”, shtoi ajo.
Ministrja e Ekonomisë dhe 

Inovacionit, Delina Ibrahimaj, 
bëri të ditur se në total janë në 
fokus 17 konvikte të shkollave 
profesionale, nga të cilat 7 
janë rikonstruktuar gjatë këtij 
viti, ndërsa 10 të tjera do të 
rikonstruktohen gjatë vitit të 
ardhshëm.

“Investimet në infrastruk-
turën e arsimit profesional po 
krijojnë mundësi më të mira 
për të rinjtë që dëshirojnë të 
mësojnë një profesion, duke 
bërë që distanca nga vendba-
nimi të mos jetë pengesë për 
ndjekjen e shkollës”, u shpreh 
Ibrahimaj.

Sipas ministres, investimet 
në këto struktura synojnë ta 
bëjnë arsimin profesional 
më të aksesueshëm dhe më 
tërheqës për të rinjtë, duke u 
ofruar kushte më të mira për të 
fituar aftësi dhe profesione të 
kërkuara nga tregu i punës.

Ibrahimaj theksoi se objek-
tivi është që çdo i ri, pavarë-
sisht vendit ku jeton, të ketë 
mundësinë të mësojë një pro-
fesion dhe të krijojë më shumë 
mundësi për punësim dhe inte-
grim në tregun e punës.

Investimet në konvikte 
janë pjesë e përpjekjeve për 
forcimin e arsimit profesional 
dhe krijimin e kushteve më të 
mira për formimin e të rinjve, 
në përputhje me nevojat e 
tregut të punës.“Dyfisho Sipërmarrjen”, Lançohet 

portali për aplikimet e bizneseve për kredi
Javën e ardhshme do të 

lançohet portali i dedikuar i 
programit “Dyfisho Sipërmar-
rjen Tënde”, i cili do të jetë i 
ndërlidhur me platformën “e-
Albania” dhe do t’u mundësojë 
bizneseve të përgatisin më lehtë 

dokumentacionin për aplikimin 
për kredi, si dhe të ndjekin në 
kohë reale ecurinë e procesit.

Ministrja e Ekonomisë dhe 
Inovacionit, Delina Ibrahimaj 
tha se portali do të shërbejë si 
një pasqyrë e procesit të apli-

kimit, duke u dhënë bizneseve 
mundësinë të informohen në 
çdo moment se në çfarë faze 
ndodhet aplikimi i tyre.

“Portali do të ndihmojë bi-
znesin në përgatitjen e doku-
mentacionit për aplikimin për 

kredi. Ai do të jetë i lidhur 
me platformën “e-Albania” 
dhe do të shërbejë si pasqyrë 
e procesit të aplikimit, ku bi-
znesi do të ketë mundësi të 
informohet në çdo kohë se 
në çfarë faze është aplikimi”, 

deklaroi Ibrahimaj.
Ministrja bëri të ditur se, në 

kuadër të programit, po puno-
het së bashku me bankat dhe 
Shoqatën Shqiptare të Bankave 
për ta bërë skemën sa më të 
thjeshtë dhe të aksesueshme 
për bizneset që kërkojnë të in-
vestojnë dhe të rriten.

“Përmes këtij programi 
do të mbështesim çdo bi-
znes shqiptar, në çdo sektor, 
për të marrë një kredi me 
normë interesi nga 2 deri në 
3%, deri në 10 vite shlyerje 
dhe me një vlerë maksimale 
prej 2 milionë eurosh”, tha 
Ibrahimaj.

Ajo theksoi se stafi i Min-
istrisë së Ekonomisë dhe Ino-
vacionit do të jetë në dispozi-
cion të bizneseve gjatë gjithë 
procesit, ndërsa do të ofrohet 
edhe asistencë për hartimin e 
planeve të biznesit.

“Ministria e Ekonomisë 
do të ndihmojë bizneset në 
hartimin e planit të biznesit, me 
qëllim që të mos ketë arsye për 
refuzimin e kredisë së tyre”, u 
shpreh ministrja.

Sipas Ibrahimajt, “Dyfisho 
Sipërmarrjen Tënde” synon 
të ofrojë financim, asistencë 
dhe mbështetje konkrete për 
bizneset, duke ndihmuar në 
kthimin e planeve të tyre në 
investime dhe në nxitjen e 
rritjes së sipërmarrjes.

Skema Kombëtare, fermerët fitues kanë 
afat deri më 11 shtator për dokumentacionin

Fermerët e shpallur fitues 
në fazën e parë të aplikimit 
për Skemën Kombëtare të 
Mbështetjes në Bujqësi 2026 
kanë afat deri më 11 shtator 

për të dorëzuar dokumenta-
cionin e kërkuar për përfitimin 
e mbështetjes financiare.

Agjencia për Zhvillim Bu-
jqësor dhe Rural (AZHBR) 
njoftoi shtyrjen e afatit për 
dorëzimin e dokumentacionit 
shtesë për fermerët aplikantë 
në masat mbështetjes 1–7 
dhe 9.

Sipas AZHBR-së, shtyrja 
e afatit synon t’u japë apli-
kantëve kohë të mjaftueshme 

për plotësimin e dokumen-
tacionit, si dhe të lehtësojë 
procesin e administrimit dhe 
verifikimit.

Afati i mëparshëm për 

përfituesit e masave 1 deri në 4 
ishte data 10 gusht, ndërsa për 
masat 5 deri në 7 dhe masën 9 
ishte data 13 gusht 2026.

AZHBR thekson se ap-
likantët që nuk plotësojnë 
dokumentacionin e kërkuar 
brenda afatit të përcaktuar do 
të skualifikohen nga skema 
mbështetëse.

Skema Kombëtare e 
Mbështetjes në Bujqësi 2026 
ka regjistruar 42 728 aplikime.

Fieri kryeson për num-
rin e aplikimeve, i ndjekur 
nga Korça, Elbasani dhe 
Vlora.

Skema e këtij viti përfshin 
12 masa mbështetëse, prej të 
cilave 9 janë masa direkte dhe 
3 masa investimesh.

Masat direkte përfshijnë 
mbështetjen për tufën bazë 
të gjedhit dhe të imtave, ble-
tarinë, dosat dhe paradosat, 
kontrollin biologjik, fermat 
organike, certifikimin Global 
GAP, sipërfaqet e mbjella 
dhe ripopullimin e ujërave të 
brendshme.

Interesi më i lartë është 
regjistruar për tufën bazë të të 
imtave me 7236 aplikime, ble-
tarinë me 7016 aplikime dhe 
tufën bazë të gjedhit me 6732 
aplikime.

Tre masat e investimeve 
parashikojnë mbështetje për 
fermerët e rinj deri në 40 vjeç, 
ndërtimin dhe rikonstruksion-
in e staneve dhe mekanizimin 
e bujqësisë.

Masat synojnë uljen e ko-
stove të prodhimit, rritjen 
e cilësisë së produkteve, 
përmirësimin e standardeve 
dhe nxitjen e praktikave të 
qëndrueshme në bujqësi.

bujqësi

Tatimet: 10 milionë euro kompensime 
për fermerët përmes autofaturës

AZHBR: 183 mijë tonë rrush në 2025, 
vijon mbështetja për zgjerimin e vreshtarisë

Fermerët kanë vijuar të për-
dorin skemën e kompensimit 
përmes autofaturës, me mbi 4 
mijë aplikime të kryera online 
gjatë dy muajve të fundit.

Sipas të dhënave të Drej-
torisë së Përgjithshme të Ta-
timeve, nga 1 korriku deri më 
31 gusht 2026 janë paraqitur 
gjithsej 4 104 aplikime për 
kompensim. Prej tyre, 2 906 
aplikime janë miratuar, ndër-
sa 1 016 janë ende në proces 
shqyrtimi.

Vlera e kompensimit, në 
masën 10%, arrin në rreth 10 
milionë euro, duke përfaqësuar 
shumën totale të përfitimeve të 
parashikuara nga aplikimet.

Drejtoria e Përgjithshme e 
Tatimeve u rikujton fermer-
ëve se procedura e aplikimit 
kryhet online përmes e-Filing, 
duke mundësuar aksesimin e 
kompensimit nëpërmjet një 
procedure të digjitalizuar.

Skema e autofaturës synon 
të thjeshtojë procedurat për 
fermerët dhe të lehtësojë përfit-

imin e kompensimit të parashi- kuar për produktet bujqësore. Prodhimi i rrushit në ven-
din tonë vijon trendin e rritjes, 
duke u shoqëruar me zgjer-
imin e sipërfaqeve të mbjella 
me vreshta dhe me investime 
në teknologji e kapacitete 
përpunuese, çka po krijon më 
shumë mundësi për rritjen e 
eksporteve dhe të ardhurave 
për fermerët.

Agjencia për Zhvillimin 
Bujqësor dhe Rural (AZHBR) 
bën të ditur se, për vitin 2025, 
prodhimi vendas i rrushit arriti 
në rreth 183 mijë tonë, duke 
e renditur këtë kulturë ndër 
produktet me rëndësi për zh-
villimin e bujqësisë dhe agro-
përpunimit në vend.

Qarqet e Fierit, Elbasanit, 
Beratit dhe Vlorës kanë ndër 
sipërfaqet më të mëdha të 
kultivuara me vreshta dhe 
përfaqësojnë gati mbi 60% 
të zonave më të rëndësishme 
të prodhimit të rrushit në 
Shqipëri.

Zgjerimi i prodhimit po 
shoqërohet edhe me orientimin 
e fermerëve drejt investimeve 
të reja, përfshirë kultivimin në 
sera, me synim rritjen e rendi-
mentit, përmirësimin e cilësisë 
dhe zgjatjen e periudhës së 
prodhimit.

Në këtë drejtim, Agjen-
cia për Zhvillimin Bujqë-
sor dhe Rural (AZHBR) vi-
jon mbështetjen e fermerëve 
përmes Skemës Kombëtare, 
me financime që synojnë 
modernizimin e fermave dhe 
rritjen e konkurrueshmërisë së 

prodhimit vendas.
Mbështetja përfshin in-

vestime në mbjelljet e reja 

me vreshta, sistemet e ujitjes, 
mekanikën bujqësore, rrjetat 
kundër breshërit, si dhe linjat 
e përpunimit, duke ndërhyrë 
në disa hallka të zinxhirit të 
prodhimit.

Investimet në përpunim 
synojnë që rrushi të mos mbetet 
vetëm si produkt i freskët, por 
të krijojë më shumë vlerë të 
shtuar përmes produkteve 
të përpunuara, duke rritur 
mundësitë e fermerëve dhe 
agropërpunuesve për të hyrë 
në tregje të reja.

Rritja e prodhimit vendas 
dhe përmirësimi i standardeve 
të kultivimit e përpunimit kri-
jojnë gjithashtu premisa për 
forcimin e eksporteve shq-
iptare të produkteve bujqësore. 
Përmes rritjes së cilësisë, stan-
dardizimit, paketimit dhe për-

punimit, sektori i vreshtarisë 
synon të konsolidojë praninë 
e produkteve shqiptare në 

tregjet e huaja.
Mbështetja publike për in-

vestimet në vreshta dhe në in-
frastrukturën bujqësore synon 
njëkohësisht të ulë kostot e 
prodhimit, të rrisë produktiv-
itetin dhe të përmirësojë të 
ardhurat e fermerëve.

Nga vreshti te përpunimi 
dhe tregu, objektivi është 
krijimi i një zinxhiri më 
konkurrues, që garanton më 
shumë prodhim, më shumë 
vlerë të shtuar dhe më shumë 
mundësi për eksportet shq-
iptare.

Vreshtaria mbetet një sek-
tor me potencial për zhvil-
limin e ekonomisë rurale, 
veçanërisht në zonat ku kjo 
kulturë ka traditë dhe përqen-
drim të lartë të sipërfaqeve të 
kultivuara.

Aplikacioni LIS, Salla: Fermerët marrin 
nga telefoni informacion falas për tokën

Aplikacioni i ri për infor-
macionin mbi tokën, LIS, 
është tashmë në dispozicion të 
fermerëve, duke u mundësuar 
atyre të marrin nga telefoni 
dhe pa pagesë të dhëna mbi 
karakteristikat dhe nevojat e 
tokës së tyre.

Ministri i Bujqësisë dhe 
Zhvillimit Rural, Andis Salla, 
gjatë një vizite në Roskovec, 
ku u takua me një fermer të 
zonës i cili kultivon 7 dynymë 
me vreshta, tha se LIS sjell një 
mënyrë të re dhe më të thjeshtë 
për aksesin në informacionin 
mbi tokën.

“Përmes këtij aplikacioni 
fermerët marrin të gjithë in-
formacionin e nevojshëm për 
analizat e tokës”, tha Salla, 
duke theksuar se më parë mar-
rja e këtij informacioni kërkon-
te udhëtimin drejt Tiranës apo 
Fushë-Krujës, duke sjellë kohë 

dhe kosto shtesë për fermerët.
Sipas ministrit, tashmë anal-

iza dhe informacioni mbi tokën 
mund të aksesohen lehtësisht 

dhe pa pagesë përmes telefo-
nit. Këto të dhëna u shërbejnë 
fermerëve për të përcaktuar 
elementet që i nevojiten tokës 
dhe për të përdorur në mënyrë 

më efikase plehrat dhe inputet 
bujqësore.

LIS synon të ndihmojë 
fermerët në uljen e shpen-

zimeve të panevojshme dhe 
të kostove të prodhimit, si 
dhe në përmirësimin e ren-
dimentit dhe cilësisë së pro-
dhimit bujqësor.

Murtaja Afrikane e Derrave, monitorohen 
237 ferma në të gjithë vendin

Autoriteti Kombëtar i Veter-
inarisë dhe Mbrojtjes së Bimëve 
vijon kontrollet në fermat e 
derrave në të gjithë vendin, në 
kuadër të masave për parandal-
imin dhe monitorimin e Murta-
jës Afrikane të Derrave.

Veterinerët po kryejnë kon-
trolle të vazhdueshme, me fokus 
zbulimin e hershëm të çdo rasti të 
dyshimtë. Sipas AKVM-së, deri 
tani janë monitoruar 237 ferma.

Në kuadër të masave paran-
daluese, fermerëve u kërko-
het të zbatojnë me rigorozitet 
planin e biosigurisë dhe ta ri-
shikojnë atë në bashkëpunim 
me veterinerin.

Gjithashtu, rekomandohet 
kontrolli dhe kufizimi i hyrjes 
së vizitorëve në ferma, pastri-
mi dhe dezinfektimi i rregullt 
i mjeteve, pajisjeve dhe ambi-
enteve, si dhe trajnimi i per-
sonelit për zbatimin korrekt të 
masave të biosigurisë.

AKVM thekson se çdo 

ngordhje e pazakontë e derrave 
apo shenjë e dyshimtë duhet të 
raportohet menjëherë te veteri-
neri i zonës.

Parandalimi, monitorimi 
dhe raportimi në kohë janë thel-
bësore për mbrojtjen e fermave 
dhe kufizimin e përhapjes së 
Murtajës Afrikane të Derrave.

Autoriteti i Konkurrencës ka 
njoftuar transaksionin e propo-
zuar mbi përftimin e kontrollit 
të veprimtarisë ekonomike të 
rrjetit të marketeve “Eco Mar-
ket” nga shoqëria Spar Albania 
SHPK.

Kjo është lëvizja e dytë e 
grupit nga Kosova Viva Fresh, 
një vit pari hyri në tregun shq-
iptar, përmes blerjes së Spar 
Albania.

Spar Albania është rrjeti 
i dytë më i madh i supermar-
keteve në vend, pas Big Mar-
ket. Në vitin 2025, Rrjeti i 
supermarketeve “SPAR Al-
bania”, raportoi të ardhura 
prej 13.8 miliardë lekësh, me 
zgjerim 11.3% me bazë vjetore 
vetëm nga rrjeti i dyqaneve që 
menaxhon vetë.

Duke përfshirë dhe të ard-
hurat nga “SPAR Franchise”, 
qarkullimi total vjetor i SPAR 
arriti në 22.7 miliardë lekë, me 
rritje 12.4% me bazë vjetore, 
sipas të dhënave zyrtare nga 
kompania.

Në mes të vitit 2025, Spar 
Albania u bë pjesë e shoqërisë 
nga Kosova “Viva Fresh”, pasi 
kjo e fundit e bleru nga grupi 
Balfin.

Transaksioni u njoftua në 

mars 2025, ndërsa kalimi i 
aksioneve nga aksioneri i 
mëparshëm, grupi “Balfin” 

u realizua në 31 korrik 2025. 
Vlera finale e transaksionit 
ishte 36.4 milionë euro, si-
pas transaksionit të regjis-
truar në Qendrën Kombëtare 
të Biznesit.

Viva Fresh Store është një 
nga rrjetet më të mëdha të 
shitjes me pakicë në Kosovë, 
i themeluar në vitin 2003 në 
Ferizaj.

Sot kompania operon 
me mbi 110 dyqane në 32 
qytete, punëson mbi 5,000 
persona dhe ka zgjeruar ak-

tivitetin edhe në Maqedoni-
në e Veriut.

Ndërsa “D & D Distribu-

tion” (ish-Eco Market Food), 
nuk ka shënuar ndonjë zgjerim 
të dukshëm vitet e fundit.

Kompania raportoi të ard-
hura rreth 2.3 miliardë lekë në 
vitin 2025, me rënie prej 9% 
me bazë vjetore.

Operatori më i madh në 
segmentin e supermarketeve 
vijon të mbetet Big Market, 
me një xhiro të konsoliduar, 
sipas të dhënave nga shoqëria 
prej gati 29 miliardë lekësh në 
2025-m.

“Monitor”

Spar Albania blen Eco Market, po shkon 
drejt vendit të parë në rrjetin e supermarketeve

ekonomi e gjelbër

Shndërrimi i mbetjeve në pleh: një vend kompostimi 
që po ndryshon Divjakën

Në Divjakë, ku toka pjellore 
kultivohet dy deri në tri herë në 
vit, fermerët përballen me një 
sfidë të përsëritur: sasi të mëd-
ha mbetjesh organike të mbetu-
ra pas korrjes dhe paketimit për 
eksport. Gjethe lakre, mbetje 
perimesh dhe nënprodukte të 
tjera shpesh grumbullohen në 
skajet e fushave, duke krijuar 
probleme të kushtueshme as-
gjësimi dhe, kur lihen të pa-
trajtuara, çojnë në infeksione, 
kanale të bllokuara dhe tokë të 
papërdorshme.

Në vend që të lejonte që kjo 
tepricë të bëhej barrë, Robert 
Kokoneshi pa një mundësi. 
Duke i kthyer mbetjet bujqë-
sore në pleh organik, kompania 
e shndërron atë që dikur hidhej 
në një burim të vlefshëm për 
fermerët.

"Gjatë procesit të paketimit 
për dërgesat e eksportit, kup-
tuam se sa material po shpër-
dorohej. Ai moment ngjalli 
idenë për të kompostuar gjithë 
mbetjet dhe për t'i shndër-
ruar në diçka të dobishme. 
Sot, përmes bashkëpunimit të 
ngushtë me fermerët, ne mble-
dhim mbetjet organike, i për-
punojmë përmes kompostimit 
dhe ia kthejmë tokës duke mb-
yllur ciklin mes prodhimit dhe 
natyrës", thotë Kokoneshi.

Ajo që fillimisht dukej 
si një sfidë e kushtueshme, 
shpejt u bë baza për inovacion. 
Në vend që t’i linte mbetjet e 
ushqimit të kalbeshin në fusha, 
Kokoneshi investoi në maki-

neri të specializuara dhe eks-
perimentoi me kompostimin 
në disa faza. Me mbështetjen e 
projektit “BE për Inovacionin”, 

kompania zgjeroi kapacitetin e 
saj, duke marrë asistencë fi-
nanciare dhe teknike për të 
përmirësuar transportin dhe 
metodat e përpunimit.

Ky partneritet u mundë-
son fermerëve të përmbushin 
kërkesat e kultivimit intensiv 
në Divjakë, duke zvogëluar 
njëkohësisht rreziqet mjedis-
ore. Nisma mbështetet nga një 
kamion i pajisur posaçërisht 
me një kapacitet prej 25 to-
nësh, i projektuar për të trajtuar 
vëllime të mëdha të mbetjeve 
organike të mbledhura nga 

fermat dhe bizneset vendore. 
Gjatë punës së tij, kamioni ga-
ranton që materialet organike 
të ndahen me kujdes nga plas-

tika dhe elementët e tjerë jo të 
biodegradueshëm. Kjo ndarje e 
kujdesshme jo vetëm që përsh-
pejton fazën e përpunimit, por 
gjithashtu garanton materiale 
më të pastra për kompostimin, 
duke zvogëluar ndotjen dhe 
duke përmirësuar efikasitetin.

Siç shpjegon Kokoneshi: 
"Duke ndarë mbetjet në burim, 
e bëjmë të gjithë ciklin më të 
shpejtë, më të sigurt dhe shumë 
më efektiv, duke e shndërruar 
atë që dikur ishte një problem i 
kushtueshëm në një zgjidhje të 
qëndrueshme."

Në këtë mënyrë, kamioni 
luan një rol vendimtar për ri-
formësimin e praktikave të 
menaxhimit të mbetjeve dhe 
mbështetjen e një të ardhmeje 
më të gjelbër.

Rezultati ka qenë transfor-
mues dhe ka vërtetuar se mate-
rialet e hedhura mund të ripër-
doren për diçka me vlerë të 
vërtetë. Sot, kompania mbledh 
lëndë organike drejtpërdrejt 
nga fermat, e përpunon me 
kujdes dhe e kthen atë si pleh 
organik me cilësi të lartë. Ky 
zhvillim jo vetëm që ul kostot 
e asgjësimit, por gjithashtu u 
siguron fermerëve një pleh 
steril, pa baktere, që eliminon 
problemet që lidhen me plehun 
tradicional, siç janë patogjenët, 
farat e barërave të këqija dhe 
infeksionet e tokës.

Nismëtari Kokoneshi shpje-
gon se atë që të tjerët e shohin 
si mbetje, ai e sheh si një lëndë 
të parë me potencial shumë të 
madh. "Duke e kompostuar dhe 
duke e kthyer në tokë, ne u of-
rojmë fermerëve një produkt që 
është më i sigurt, më i pastër dhe 
më efektiv se plehu tradicional".

Kjo qasje ka riformësuar 
praktikat bujqësore në Divjakë, 
duke ofruar një alternativë të 
qëndrueshme ndaj plehrave ki-
mike dhe duke demonstruar se 

përgjegjësia mjedisore mund 
të shkojë krah për krah me 
konkurrueshmërinë bujqësore.

Ndryshe nga plehu i stal-
lave, i cili mund të përhapë 
sëmundje, barëra të këqija 
dhe infeksione, ndërsa kërkon 
punë të rëndë dhe kosto të 
larta shpërndarjeje, apo pleh-
rat kimike, të cilat dobësojnë 
pjellorinë e tokës me kalimin 
e kohës, produkti i kompos-
tuar i Kokoneshit ofron një 
zgjidhje sterile dhe pa bak-
tere. Ai është me kosto efek-
tive, i përgjegjshëm ndaj mje-
disit në lidhje me ripërtëritjen 
e lëndëve ushqyese të tokës, 
si dhe konkurrues me plehrat 
kimike, si një alternativë më 
e shëndetshme dhe më e qën-
drueshme.

Ajo që dikur konsidero-
hej mbetje, tani njihet si bu-
rim me vlerë të lartë. Nisma e 
Kokoneshit për kompostimin 
është më shumë sesa një zgjid-
hje teknike. Ajo përfaqëson një 
ndryshim kulturor në bujqësi, 
duke vërtetuar se qëndruesh-
mëria mund të jetë si praktike 
ashtu edhe fitimprurëse. Duke 
synuar përpunimin e deri në 
1.500 tonë mbetje organike, 
Kokoneshi po vendos një stan-
dard të ri në Divjakë: kthimin e 
sfidave në mundësi, mbrojtjen 

e mjedisit dhe fuqizimin e 
fermerëve me mjete inova-
tive për një të ardhme më të 
gjelbër.

Informacion i përgjithshëm
Projekti “BE për Inova-

cionin” ka luajtur një rol kyç 
për nxitjen e bashkëpunimit 
dhe angazhimit brenda eko-
sistemit të sipërmarrjeve të reja 
dhe inovacionit në Shqipëri, si 
dhe për rritjen e vizibilitetit të 
tij, duke mbështetur mbi 100 
aktivitete të ekosistemit gjatë 
periudhës së zbatimit.

Bashkimi Evropian, Gjer-
mania dhe Suedia po punojnë 
për të krijuar vende pune 
me paga të larta në Shqipëri 
duke zhvilluar ekonominë 
e inovacionit. Përmes Chal-
lenge Fund, “BE për Inova-
cionin” ka krijuar një strukturë 
konkurruese financimi për të 
trajtuar çështjen e qasjes në 
financa për kompanitë inova-
tive në të gjitha fazat e zhvil-
limit: ideja, validimi, rritja dhe 
zgjerimi.

Vizioni i Challenge Fund 
është të nxisë një ekosistem di-
namik inovacioni duke ofruar 
fonde për kompanitë më prem-
tuese, duke i ndihmuar ato të 
kalojnë "luginën e vdekjes", si 
dhe duke u mundësuar të zgje-
rojnë bizneset e tyre inovative. 
Ai gjithashtu kërkon zgjidhje 
inovative që mbështeten te 
njohuritë shqiptare dhe krijoj-
në përmirësim dhe vlerë duke 
prezantuar ide, metoda apo 
produkte të reja.

Garancia Sovrane mbështet zgjerimin e prodhimit 
dhe eksporteve të vajit të ullirit në Elbasan

Investimet në teknologji 
moderne dhe mbështetja 
përmes Skemës Kombëtare të 
Investimeve dhe Kredisë së 
Butë me Garanci Sovrane po 
i japin mundësi sipërmarrjeve 
në Elbasan, të zgjerojë pro-
dhimin dhe praninë në tregjet 
ndërkombëtare.

“Toka Olives Oil”, një prej 
brendeve të reja në prodhimin 
e vajit ekstra të virgjër të ullirit 
dhe ullirit të tavolinës, ka inves-
tuar në pajisje dhe linja të reja 
për përpunimin e ullirit, duke 
synuar rritjen e kapaciteteve 
dhe përmirësimin e mëtejshëm 
të cilësisë së produkteve.

Në kuadër të Skemës Kom-
bëtare të Investimeve, kjo 
sipërmarrje ka lidhur kontratë 

me Agjencinë për Zhvillim Bu-
jqësor dhe Rural (AZHBR) për 
mbështetjen e investimit në pa-
jisje dhe linja për përpunimin 
e ullirit. Kompania është 
gjithashtu një prej përfitueseve 
të Kredisë së Butë me Garanci 
Sovrane.

Përfaqësuesja e kompanisë, 
Pranvera Goxho, shprehet se 
tashmë kompania ka krijuar një 
brand të ri në sektorin e vajit të 
ullirit dhe ka nisur eksportet.

“Jemi një kompani e re dhe 
kemi krijuar një brand të ri të 
vajit të ullirit. Tani po ekspor-
tojmë dhe synojmë zgjerimin, 
falë investimeve në teknologji 
moderne, me mbështetjen e 
Skemës Kombëtare dhe Garan-
cisë Sovrane”, thekson Goxho.

Produktet e kompanisë ek-
sportohen në Shtetet e Bash-
kuara të Amerikës, Kanada dhe 
në tregjet evropiane, ndërsa 
janë të pranishme edhe në tre-
gun vendas.

Krahas zgjerimit të tregjeve, 
produktet e kësaj kompanie 
kanë marrë vlerësime edhe në 
arenën ndërkombëtare. Vaji or-
ganik i ullirit i kompanisë është 
vlerësuar me çmimin “Gold 
Award” në Kanada.

Investimet në teknologji 
të reja synojnë t’i japin më 
shumë vlerë prodhimit ven-
das, duke rritur kapacitetet 
përpunuese dhe mundësitë 
e eksporteve të produkteve 
shqiptare të ullirit në tregjet 
ndërkombëtare.

Zhvillimi i ekonomisë malore, miratohen 
11 zona të reja në Shijak

Këshilli i Ministrave ka 
miratuar ndryshime dhe shtesa 
në vendimin për shpalljen e 
disa zonave me përparësi për 
zhvillimin e ekonomisë malore 
në bashkinë Shijak.

Këto ndryshimet janë bërë 
në zbatim të ligjit nr. 20/2025, 
“Për paketën e maleve”, me 
propozimin e ministrit të Shtetit 
për Pushtetin Vendor.

Sipas vendimit, ndryshohet 
përcaktimi për Zonën nr. 18, në 
fshatin Eminas i Vogël, pjesë e 
njësisë administrative Gjepalaj, 
e cila përcaktohet me një sipër-
faqe prej 46 hektarësh.

Ndërkohë, në listën e zonave 
me përparësi shtohen edhe 11 
zona të reja, me një sipërfaqe 
totale prej 427 hektarësh.

Zonat e reja janë:
Zona nr. 21, fshati Likesh me 

sipërfaqe 101 ha;
Zona nr. 22, fshati Hardhishtë me 

sipërfaqe 19 ha;
Zona nr. 23, fshati Eminas i Vogël 

me sipërfaqe 37 ha;
Zona nr. 24, fshati Likesh me 

sipërfaqe 17 ha;
Zona nr. 25, fshati Shetël me 

sipërfaqe 53 ha;
Zona nr. 26, fshati Metallë me 

sipërfaqe 29 ha;
Zona nr. 27, fshati Vlashaj me 

sipërfaqe 6 ha;
Zona nr. 28, fshati Bodinak me 

sipërfaqe 83 ha;
Zona nr. 29, fshati Karreç me 

sipërfaqe 10 ha;
Zona nr. 30, fshati Rreth me sipër-

faqe 52 ha;

Zona nr. 31, fshati Pjezë me 
sipërfaqe 20 ha.

Të gjitha zonat janë pjesë e 
njësive administrative Gjepalaj, 
Maminas dhe Xhafzotaj, në 
bashkinë Shijak, Qarku Durrës.

Vendimi parashikon 
gjithashtu shtimin e har-
tave treguese, sipas sistemit 
KRGJSH, për zonat e reja nr. 
21 deri në nr. 31. Hartat do t’i 
bashkëlidhen vendimit dhe do 
të jenë pjesë përbërëse e tij.

Për zbatimin e vendimit 
ngarkohen Ministria e Ekono-
misë dhe Inovacionit, Agjen-
cia Shtetërore e Kadastrës dhe 
bashkia Shijak.

Vendimi hyn në fuqi 
pas botimit në “Fletoren 
Zyrtare”.

Rama: Kantina “Enofama”, investime dhe mbështetje 
për rritjen e eksporteve të verës shqiptare

Me ardhjen e shtatorit ka 
nisur sezoni i vjeljes së rrushit 
në vend, ndërsa vreshtaria dhe 
prodhimi i verës po mbështeten 
përmes skemave të Agjencisë 
për Zhvillim Bujqësor dhe Ru-
ral (AZHBR), me synim rritjen 
dhe modernizimin e fermave 
dhe kantinave.

Kryeministri Edi Rama ndau 
në rrjetet sociale momente nga 
vjelja e rrushit në një plantacion 
në Toshkëz të Lushnjës, ku 
fermerët kanë nisur mbledhjen 
e prodhimit për treg.

“Kantina “Enofama” është 
një shembull suksesi i verës 
shqiptare në tregun vendas dhe 
atë ndërkombëtar, e mbështetur 
nga Programi IPARD, Kredia 

e Butë me Garanci Sovrane 
dhe Skema Kombëtare e Inves-
timeve”, shkroi Rama.

Ndërsa Marko Malia, 
sipërmarrës i ri në këtë kanti-
në, tregon se, familja e tij e 
nisi këtë aktvitet në vitin 
1998 me ngritjen e vreshtave 
të para në një sipërfaqe prej 
rreth 3 mijë metrash katrorë. 
Sot, sipas tij, sipërfaqja e kul-
tivuar me vreshta ka arritur 
në 45 hektarë, ku një pjesë e 
konsiderueshme e prodhimit 

mbështetet te varietetet au-
toktone shqiptare.

Malia theksoi se vitet e 
fundit fokusi është vendosur 

tek investimet për mbrojtjen 
e vreshtave nga breshëri, ku 
përmes subvencioneve fermer-
ët po përfitojnë rrjeta anti-

breshër me kosto më të ulët.
Prioritet, sipas tij, mbetet rritja e 

cilësisë së prodhimit dhe zgjerimi 
i eksporteve. Rrushi i prodhuar në 
fermë ka kërkesë në tregjet e hua-
ja, ndërsa synohet zgjerimi i ek-
sporteve drejt Belgjikës, Japonisë, 
Kinës dhe Brazilit.

“Ka pasur rritje të kërkesës 
nga tregjet për prodhimin e 
rrushit nga ferma jonë. Kemi 
aplikuar pranë AZHBR-së 
dhe kemi lidhur kontratën për 
përfitimin e subvencioneve për 

cisterna të reja fermentimi dhe 
teknologji të reja përpunimi”, 
tha Malia.

Në sektorin e përpunimit, 
kantina “Enofama” është një 
tjetër shembull i zhvillimit të 
prodhimit shqiptar të verës, e 
mbështetur përmes Programit 
IPARD, Kredisë së Butë me 
Garanci Sovrane dhe Skemës 
Kombëtare të Investimeve.

Mbështetja financiare 
për fermerët dhe bizneset e 
agropërpunimit synon rritjen 
e produktivitetit, përmirësimin 
e teknologjive, rritjen e cilë-
sisë së prodhimit vendas dhe 
forcimin e konkurrueshmërisë 
së produkteve shqiptare në 
tregjet ndërkombëtare.

Përgatitur nga Prof. As. Dr. Eqrem Meçollari

Kalendari bujqësor, muaji shtator 2026Pamja e qiellit gjatë 
muajit shtator 2026
Më 11 shtator - Hëna e Re. 

Hëna do të jetë në të njëjtën anë 
të Tokës me Diellin dhe nuk do 
të jetë e dukshme në qiellin e 
natës. Kjo fazë do të ndodhë 
në orën 03:27 UTC. Kjo është 
koha më e mirë e muajit për të 
vëzhguar objekte të zbehta si 
galaktikat dhe grumbujt yjorë, 
sepse nuk ka dritë hëne që të 
ndërhyjë. 

Më 23 shtator - Ekuinoksi 
i shtatorit. Ekuinoksi i shtato-
rit do të ndodhë në orën 00:06 
UTC. Dielli do të shkëlqejë 
drejtpërdrejt mbi ekuator dhe 
do të ketë sasi pothuajse të ba-
rabarta dite dhe nate në të gjithë 
botën. Kjo është gjithashtu dita 
e parë e vjeshtës (ekuinoksi i 
vjeshtës) në Hemisferën Veri-
ore dhe dita e parë e pranverës 
(ekuinoksi i pranverës) në 
Hemisferën Jugore. 

Më 26 shtator - Hëna e 
plotë. Hëna do të jetë në anën 
e kundërt të Tokës me Diellin 
dhe faqja e saj do të jetë plotë-
sisht e ndriçuar. Kjo fazë do të 
ndodhë në orën 16:50 UTC. 
Kjo hënë e plotë njihej nga fiset 
e hershme amerikane vendase 
si Hëna e Misrit sepse misri 
korret rreth kësaj kohe të vitit. 
Kjo hënë njihet edhe si Hëna e 
Korrjes. Hëna e Korrjes është 
hëna e plotë që ndodh më afër 
ekuinoksit të shtatorit çdo vit. 

Më 25 shtator - Neptuni në 
Opozitë. Planeti gjigant blu do 
të jetë në afrimin e tij më të afërt 
me Tokën dhe faqja e tij do të 
ndriçohet plotësisht nga Dielli. 
Do të jetë më i ndritshëm se çdo 
kohë tjetër e vitit dhe do të jetë 
i dukshëm gjatë gjithë natës. 
Kjo është koha më e mirë për të 
parë dhe fotografuar Neptunin. 
Për shkak të distancës së tij eks-
treme nga Toka, ai do të shfaqet 
vetëm si një pikë e vogël blu në 
të gjithë teleskopët përveç atyre 
më të fuqishëm. 

Parashikimi 
i motit për muajin 
shtator 2026
Shtatori në Shqipëri do 

të ndikohet nga klima mesd-
hetare bregdetare. Në Shqipëri 
në shtator mund të prisni: shi 
të zakonshëm, herë pas here 
stuhi, rrallë mjegull dhe pritet 
mot i nxehtë. Gjatë gjithë 
shtatorit duhet të pritet vala e 
nxehtësisë me mot të nxehtë 
dhe temperaturë mesatare mbi 
30°C. Zakonisht java e parë 
është më e nxehta në shtator, 
por mos harroni Shiun, Stuhi-
në dhe Mjegullën. Ngjarjet 
e motit që mund të ndodhin 
gjatë udhëtimit në Shqipëri: 8 
herë Shi, 5 herë Stuhi, 1 herë 
Mjegull, por mund të jeni të 
qetë për reshjet. Në vitet e fun-
dit, mesatarisht, vetëm 8 ditë 
kanë qënë me shi. 

Shqipëria në shtator do të 
përjetojë ditë të nxehta me 
qiell shumë të vranët. Zakon-
isht, temperatura do të luhatet 
rreth 28°C dhe do të ndihet për 
32°C dhe era do të jetë fllad i 
lehtë. 

Temperaturat e larta ditore 
do të ulen me 5°C, nga 30°C 
në 25°C, rrallë do të bien nën 
21°C ose të kalojnë 34°C.  

Temperaturat e ulëta ditore 
do të ulen me 3°C, nga 16°C në 
12°C, rrallë do të bien nën 8°C 
ose do të kalojnë 18°C. Për ref-
erencë, më 3 gusht, dita më e 
nxehtë e vitit, temperaturat në 
Tiranë zakonisht variojnë nga 
18°C në 32° C, ndërsa më 4 ja-
nar, dita më e ftohtë e vitit, ato 
shkojnë nga 0° C në 11°C. 

Zhvillimi i reve   
Muaji shtator në Tiranë do 

të përjetojë një mbulesë me 
re shumë të shpejtë në rritje, 
ku përqindja e kohës që qielli 
është me vranësira ose krye-
sisht vranësira rritet nga 21% 
në 38 %. Dita më e kthjellët e 
muajit do të jetë 1 shtatori, me 
kushte të kthjellëta, kryesisht 
të kthjellëta ose pjesërisht me 

vranësira në 79 % të rasteve. 
Gjatë muajit mbulimi mesatar i 
qiellit me re do të jetë 30 %. 

Për referencë, më 7 dhjetor, 
dita më e vrenjtur e vitit, shansi 
i kushteve të mbuluara me re 
ose më së shumti me re është 
55 %, ndërsa më 21 korrik, dita 
më e qartë e vitit, mundësia e 
qiellit të pastër, është 91 %. 

Zgjatja e Ditës
Në shtator, gjatësia e ditës 

gradualisht fillon të ulet me rreth 
79 minuta. Dita më e shkurtër 
do të jetë 30 shtatori dhe of-
ron 11 orë 50 minuta dritë dite, 
lindja e diellit do të jetë në orën 
6:37 e mëngjesit dhe perëndimi 
i diellit do të jetë në orën 6:26 
pasdite dhe dita më e gjatë do 
të jetë 1 shtatori me 13 orë 08 

minuta ditë, lindja e diellit do 
të jetë në orën 6:08 e mëngjesit 
dhe perëndimi i diellit do të jetë 
në orën 19:16. Për një udhëtar, 
numri i orëve të diellit është 
shumë i rëndësishëm. Ky muaj 
ofron mesatarisht 12 orë ditë. 

Për referencë, më 21 qershor, 
dita më e gjatë e vitit, Dielli lind 
në orën 5:07 të mëngjesit dhe 
perëndon 15 orë dhe 10 minuta 
më vonë, në orën 20:17, ndërsa 
më 22 dhjetor, dita më e shkurtër 
e vitit, dielli lind në orën 7:03 të 
mëngjesit dhe perëndon 9 orë e 11 
minuta më vonë, në orën 16:14. 

Reshjet
Shtatori do të jetë kryesisht 

muaj i thatë. Në Tiranë, mundë-
sia për një ditë të lagësht gjatë 
muajit shtator do të rritet me 
shpejtësi, duke e nisur muajin 
me 18 % dhe duke e mbyllur 
në 27 %. 

Për referencë, mundësia më 
e lartë ditore e vitit për një ditë 
të lagësht është 36 % më 5 dh-
jetor dhe shansi më i ulët i tij 
është 10 % më 7 korrik. 

Mesatarja e akumulimit të 
reshjeve 30-ditore gjatë shta-
torit në Tiranë do të rritet me 

shpejtësi, duke filluar muajin 
me 43 milimetra, kur rrallë 
i kalon 86 milimetra ose bie 
nën 7 milimetra dhe duke e 
përfunduar muajin me 75 mili-
metra, kur rrallëherë kalon 
126 milimetra ose bie nën 26 
milimetra. 

Gjatë muajit shtator në Ti-
ranë parashikohen të bien 54. 
5 mm shi në 43. 5 orë, ndërsa 
në Korçë parashikohen të bien 
rreth 43,0 mm shi në 32 orë. 
(Tabelat më sipër)

Lagështia e Ajrit
Lagështia më e përshtat-

shme kur njerëzit ndihen më 
mirë është në një lagështi rela-
tive prej 45 përqind. Në shtator 
mund të pritet për një lagështi 
shumë më të lartë, rreth 73 %. 
Këto janë sigurisht kushte të 
padëshirueshme për një ud-
hëtim. Mund të ndieni lodhje 
të madhe. 

Mundësia që një ditë e 
caktuar të jetë me zagushi në 
Tiranë do të zvogëlohet me 
shpejtësi gjatë shtatorit, duke 
rënë nga 22 % në 9 % gjatë 
muajit. 

Për referencë, më 7 gusht, 
dita më me zagushi e vitit, ka 
kushte zagushie në 35 % të 
rasteve, ndërsa në 17 dhjetor, 
dita me më pak zagushi e vitit, 
ka kushte zagushie në 0 % të 
rasteve. 

HumIndex është një treg-
ues tjetër i rëndësishëm, i cili 
tregon shkallën e komoditetit 
ose shqetësimit të bazuar në 
kombinimin e temperaturës 
dhe lagështisë së ajrit. 

Humindex relativ zakonisht 
varion nga 22 (pak ose aspak 
siklet) në 27 (pak ose aspak 
shqetësim) gjatë rrjedhës së 
një shtatori tipik. Pika e vesës 
është shpesh një nga matësit 
më të mirë se sa të rehatshme 
janë kushtet e motit për një 

udhëtar. Kur udhëtoni për në 
Tiranë mbani në mend se pika 
e poshtme e vesës ndjehet më 
e thatë dhe pika më e lartë e 
vesës ndjehet më e lagësht. 
Gjatë një shtatori tipik pika e 
vesës ndryshon nga 13 (Shumë 
komode) në 16 (Rehat). 

Vlera e HumIndex për Shq-
ipërinë gjatë muajit Shtator 
do të jetë 36, që do të thotë se 
mund të ndjeni shqetësim të 
dukshëm. 

Era
Gjatë muajit shtator, shpe-

jtësia e erës do të variojë nga 
5 km/h në 6 km/h. Kjo do të 
thotë që ju mund të prisni një 
mot krejtësisht pa erë. 

Gjatë muajit shtator, shpe-
jtësia e erës do të jetë mesatar-
isht 5 km/h. Shkalla Bofort: 1 - 
Ajri i lehtë. Zhvendosja e tymit 
tregon drejtimin e erës. Gjethet 
e pemëve dhe fletët e erës së 
flugerit janë të palëvizshme. 

Shpejtësia mesatare orare 
e erës në Tiranë do të jetë në 
thelb konstante gjatë shtatorit, 
duke mbetur brenda 0.1 metra 
në sekondë nga 2.7 metra për 
sekondë gjatë gjithë kohës. 

Për referencë, më 4 shkurt, 
ditën më me erë të vitit, shpejtë-
sia mesatare ditore e erës është 
3.7 metra në sekondë, ndërsa në 
1 qershor, dita më e qetë e vitit, 
shpejtësia mesatare ditore e erës 
është 2.5 metra në sekondë. 

Drejtimi mesatar orar i erës 
në Tiranë gjatë muajit shtator 
do të jetë kryesisht nga lindja 
me një përqindje maksimale 
prej 39 % më 30 shtator. 

Periudha 
e vegjetacionit 
Periudha e vegjetacionit 

shpreh një masë e akumulimit 
vjetor të nxehtësisë që përdoret 
për zhvillimin e bimëve dhe 
kafshëve, dhe përcaktohet si 
integral i ngrohtësisë mbi një 
temperaturë bazë, e cila shpre-
het me temperaturat aktive mbi 
10° C dhe nën 30° C. 

Periudha e vegjetacionit në 
Tiranë zakonisht zgjat 8.1 muaj 
(249 ditë), nga rreth 16 mars 
deri më 19 nëntor, rrallë duke 
filluar para 19 shkurtit ose pas 
10 prillit dhe rrallë duke për-
funduar para 28 tetorit ose pas 
14 dhjetorit. Ndërsa sezoni 
i rritjes (Periudha e vegjeta-
cionit) në Korçë (që përfaqë-
son zonën e ftohtë të vendit), 
zakonisht zgjat 6.7 muaj (206 
ditë), nga rreth 7 prilli deri më 
30 tetor, rrallë duke filluar para 
18 marsit ose pas 27 prillit dhe 
rrallë duke përfunduar para 10 
tetorit ose pas 22 nëntorit. 

Muaji shtator në Tiranë do të 
jetë plotësisht brenda sezonit të 
rritjes. Po kështu dhe në Korçë 
muaji shtator do të jetë plotë-
sisht brenda sezonit të rritjes. 

Akumulimi mesatar i tem-
peraturave ditore të rritjes në 
Tiranë do të rritet me shpe-
jtësi gjatë muajit Shtator duke 
u rritur me 293°C nga 1679°C 
në 1972° C gjatë gjithë kohës. 
Po kështu dhe në Korçë me-
satarja ditore e akumulimit të 
temperaturave aktive të rritjes 
do të rritet me shpejtësi, duke 
u rritur me 178 °C nga 1037°C 
në 1215°C gjatë muajit.  

Presioni atmosferik. 
Gjatë muajit shtator pre-

sioni atmosferik do të jetë më 
në kufijtë 1013 hPa, ndërkohë 
që presioni më i përshtatshëm 
atmosferik për sistemin kar-
diovaskular të njeriut është 
1016 hPa, pra në Shtator pre-
sioni atmosferik do të jetë në 
përgjithësi pak i ulët. 

Shikueshmëria. 
Njerëzit pa dyshim që dëshi-

rojnë të shijojnë pamje dhe peiza-
zhe të mrekullueshme. Në shtator 
mund të pritet shikueshmëri e 
mirë, rreth 9. 25 km largësi. 

Energjia diellore
Këtu jepet energjia diellore 

me rreze të shkurtër që ndodh 
përditë. Rrezatimi me valë të 
shkurtra përfshin dritën e duk-
shme dhe rrezatimin ultravjollcë. 

Mesatarja ditore e energjisë 
diellore me valë të shkurtra në 
Tiranë do të ulet me shpejtësi 
gjatë muajit shtator, me një ulje 
prej 1,6 Kwh, nga 5. 9 Kwh në 
4. 3 Kwh gjatë gjithë muajit. 

	
Indeksi i rrezatimit 
Ultraviolet (UV)
Rrezet e diellit janë burimi 

kryesor i rrezeve UV. Edhe pse 
rrezet UV përbëjnë vetëm një 
pjesë shumë të vogël të rrezeve 
të diellit, ato janë shkaku kryesor 
i efekteve të dëmshme të diellit 
në lëkurë. Indeksi i rrezatimit 
UV përcaktohet në një shkallë 
prej 1 deri në 11+. Një vlerësim i 
Indeksit UV prej 3 deri në 5 për-
faqëson një rrezik mesatar për 
shëndetin nga ekspozimi ndaj rr-
ezatimit UV të diellit. Një numër 
më i madh do të thotë rrezik më 
i madh i ekspozimit ndaj rrezeve 
UV dhe një shans më të lartë të 
djegieve nga dielli dhe dëmtimit 
të lëkurës. 

Indeksi i rrezatimit ultravio-
let (UV), gjatë muajit shtator 
do të jetë i ndryshueshëm sipas 
gjendjes së qiellit gjatë ditëve të 
muajit dhe do të lëvizë në kufi-
jtë 2-7 në Tiranë (me mesatare 
ditore 5. 36) dhe në kufijtë 2-7 
në Korçë (me mesatare ditore 5. 
63). (Shih pasqyrat më lart). 

Punimet që mund të 
kryhen në kopshtari 
gjatë muajit shtator 
2026
Duke u bazuar në fazat e 

Hënës, mund të rekomandohen 
dhe punimet e ndryshme që 
mund të kryhen në kopshtari 
sipas muajve gjatë vitit. 

Kalendari i ditëve më 
të mira të muajit 
shtator 2026 për disa 
aktivitete të 
përditshme të fermerit
Jeta dhe veprimtaria e 

njerëzve duhet të zhvillohet në 
harmoni të plotë me natyrën 
dhe ky është çelësi me të cilin 
mund të zbulohen bukuritë e 
jetës. Në këtë drejtim është e 
rëndësishme të kuptojmë pa-
rimin e thjeshtë se rendi naty-
ror i gjërave është një grum-
bull i proceseve ritmike të 
përsëritura që ndikojnë shën-
detin tonë, forcën fizike dhe 
gjëndjen shpirtërore. Mekaniz-
mat që funksionojnë në natyrë 
ndikojnë në qënien njerëzore, 
e cila është pjesë përbërëse 
e botës që na rrethon. Për të 
kuptuar më mirë realitetin 
rreth nesh dhe për të përshtat-
ur ritmin e punës dhe të jetës 
sonë, duhet të kemi njohuri të 
mjaftueshme për këto fenom-
ene, të cilat kanë ndikimin më 
të madh në këto procese. Hëna 
ndikon jo vetëm në rritjen dhe 
zhvillimin e bimëve por dhe 
në veprimtarinë jetësore dhe të 
përditshme të qenjeve të gjalla. 
Sipas traditës mendohet se kur 
Hëna është në fazën e duhur 
dhe vendin e duhur në zodiak, 
besohet gjerësisht se aktivitetet 
do të jenë më të frytshëm apo 
të çojnë në rezultate të mira. 
Periudha në mes të Hënës së 
re dhe të plotë (çereku i parë 
dhe i dytë i Hënës), konsid-
erohet si koha më e mirë për 
të kryer detyrat që kanë lid-
hje me forcën, pjellorinë dhe 
rritjen. Periudha mes Hënës së 
plotë dhe Hënës së re (çereku 
i tretë dhe i katërt i Hënës), 
është koha më e mira për kor-
rjet, rritjen e ngadalësuar, etj. 
Merret në konsideratë edhe 
për marrëdhënien që ka hëna 
me 12 shënjat sunduese të zo-
diakut. Kështu në bazë të kom-
binimeve dhe marrëdhënieve 
të Hënës me trupat qiellorë që 
shprehen në shënjat zodiakale, 
përcaktohet në një farë mase 
ndikimi dhe rezultati i këtyre 
veprimtarive. 

Kalendari Hënor 
i të ushqyerit të 
njerëzve për muajin 
shtator 2026
Mendohet se Hëna ka ndi-

kim në të ushqyerit e njeriut. 
Dieta bazohet në idenë se hëna 
ndikon mbi ujin në trupin tonë, 
ashtu siç ndikon në baticat në 
oqean. Pra, kjo fuqi mund të 
shfrytëzohet për të ndihmuar 
dikë të humbasë peshë. Duke 
qënë se tërheqja e hënës është 
më e madhe gjatë hënës së 
plotë dhe asaj të re, një dietë 
e lëngshme gjatë këtyre ditëve 
do të ndihmojë në humbjen e 
peshës. 

Hëna e plotë gjithashtu 
mund të na prishë oreksin. 
Gjatë gjumit të thellë, ne prod-
hojmë më shumë një hormon 
të quajtur leptin, i cili na ndih-
mon të ndihemi të ngopur dhe 
të kënaqur. Ndërkohë, grelina, 
e cila ka efekt të kundërt, nx-
itës të urisë, zbret. Një arsye 
tjetër pse mund të ndihemi më 
të uritur është fakti se ne prod-
hojmë më pak leptinë kur ka 
një Hënë të plotë. 

Në Indi besohet se ngrënia 
gjatë eklipsit hënor është e 
dëmshme për shëndetin, dhe 
kjo është thjesht sepse eklipsi 

çon në emetimin e rrezeve të 
forta ultravjollcë, të cilat ndikoj-
në në ushqimin e gatuar, i cili 
përgatitet me ujë, i cili tërheq 

më tej emetimet, gjë që e kthen 
ushqimin e gatuar në helm. 

Në këtë pjesë jepen re-
komandime për ushqimin e 

përditshëm të njerëzve, duke 
patur parasysh drejtimet krye-
sore të ushqimit ditor të nje-
riut. Kjo bëhet duke u bazuar 
dhe në fazat e Hënës dhe mar-
rëdhënieve të tyre me shënjat 
e Zodiakut. 



16 AGROBIZNESI 15-ditëshi i parë i muajit Shtator 2026


